
ᓄᓇᓕᖕᓂ 
ᑲᑎᒪᑎᑦᑎᓂᖅ
ᓇᒧᓐᖓᖅᓯᒪᓕᕐᒪᖔᑦᑕ, ᐊᒻᒪᓗ 
ᓇᒧᙵᐸᓪᓕᐊᓂᑦᑎᓐᓂᒃ. 
ᐅᖃᓕᒫᒃᑲᓐᓂᕈᒃ ᐅᕙᓂ ᒪᒃᐱᒐᕐᒥ 4 

ᐅᒥᐊᕐᔪᐊᑦ 
ᖃᓄᐃᓕᖓᓂᖏᑦ
ᐊᑐᖅᑕᐅᓚᐅᖅᓯᒪᙱᑦᑐᑦ ᓴᕕᒃᓴᓄᑦ 
ᐊᒻᒪᓗ ᓄᑖᓂᒃ ᓴᖅᑭᑦᑎᓂᖅ. 
ᐅᖃᓕᒫᒃᑲᓐᓂᕈᒃ ᐅᕙᓂ ᒪᒃᐱᒐᕐᒥ 7 
 
ᐃᓄᖕᓂ  
ᐱᓕᕆᑦᑎᐊᕐᓂᖅᐹᕆᔭᖏᑦ
ᐅᓂᒃᑳᖅᓯᒪᔪᑦ ᓄᑖᒥᒃ 
ᓯᕗᓕᖅᑎᙳᖅᐸᓪᓕᐊᓂᕐᒧᑦ 
ᐱᓕᕆᐊᒥᒃ, ᐅᖃᓕᒫᒃᑲᓐᓂᕈᒃ ᐅᕙᓂ 
ᒪᒃᐱᒐᕐᒥ 10

ᐅᔭᕋᓕᕆᓂᕐᒥᒃ 
ᐅᖃᐅᓯᓕᒃ               
ᖁᕕᐊᓲᑎᖃᕐᓂᖅ ᓄᓇᕗᒻᒥ 
ᓄᓇᓕᕆᓂᕐᒥᒃ ᒥᑦᑎᒪᑕᓕᖕᒥ. 
ᖃᐅᔨᔪᒪᒃᑲᓐᓂᕈᒪᒍᕕᐅᒃ 
ᐅᖃᓕᒫᒃᑲᓐᓂᕈᒃ ᐅᕙᓂ ᒪᒃᐱᒐᕐᒥ 11 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᓄᑦ ᐊᖏᕈᒻᒧᑦ ᐱᕙᓪᓕᐊᔪᑦ.

ᑮᓇᐅᔭᓕᐅᕋᓱᐊᕐᓂᖅ ᐃᓄᖕᓄᑦ. ᓯᕗᓂᒃᓴᓕᐅᕐᓂᒃ.

ᑲᔪᓰᓐᓇᕈᓐᓇᖅᑐᒥᒃ 
ᐊᐅᓚᓂᖃᕐᓂᕐᒧᑦ  
ᐱᔪᒪᓇᓲᑎ 

ᐊᐃᕐᕆᓕ 2023 - ᓯᑎᐱᕆ 2023 



ᐃᓗᓕᖏᑦ

1
ᑎᑎᖅᑲᖅ 
ᐊᖓᔪᖅᑳᒻᒪᕆᖕᒥᑦ

4
ᓄᓇᓕᖕᓂ 
ᑲᑎᒪᑎᑦᑎᖃᑦᑕᕐᓂᖅ

2 
ᐹᕙᓐᓛᓐᑯᑦ ᓇᐃᓴᐅᑎᖏᑦ

ᑖᓐᓇ ᐱᕙᓪᓕᐊᔪᖅ ᑲᒪᒋᔭᖃᖅᑐᖅ ᐹᕙᓐᓛᓐᑯᑐᐊᖅ ᐊᖏᖅᓯᒪᔭᖏᓐᓂᒃ ᐊᑐᖅᖢᒋ ᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᖃᑎᒌᒍᑦ 
ᐊᒻᒪᓗ ᑲᒪᒋᔭᖃᙱᑦᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ ᖏᑕ ᒪᓕᖕᓂᖏᓐᓂᒃ ᐱᓕᕆᐊᒃᓴᖏᓐᓄᑦ ᐊᑐᖅᖢᒍ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᓄᑦ ᐊᖏᖃᑎᒌ ᒍᑦ.

7
2023 ᐅᒥᐊᕐᔪᐊᖃᕐᓇᖅ

12
ᖃᓄᐃᓕᐅᓕᕐᓂᖏᑦ 
ᓄᓘᔮᖕᓂ ᕿᙳᐊᓂᓪᓗ 

10
ᐃᓅᓯᓕᒫᖅ 
ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ 
ᐱᕙᓪᓕᐊᑎᑦᑎᓂᖅ

11
ᐹᕙᓐᓛᓐᑯᑦ ᓄᓇᓕᔅᓯᓐᓂ 

13
ᐱᖃᓯᐅᔾᔭᐅᓂᖅ ᐃᓱᒪᒋᔭᓂᒃ

14
ᑳᓐᑐᕌᓕᕆᓂᖅ ᐊᒻᒪᓗ 
ᓂᐅᕕᖃᑦᑕᕐᓂᖅ

16
ᑲᑎᒪᓃᑦ ᐃᖅᑲᓇᐃᔮᒃᓴᓂᓪᓗ 
ᓴᖅᑭᔮᖅᑎᑦᑎᓃᑦ



ᑎᑎᖅᑲᖅ ᐊᖓᔪᖅᑳᒻᒪᕆᒃ 
ᐳᕋᐃᔭᓐ ᐱᓂᒥᑦ

ᖁᔭᓐᓇᒦᒃ,
ᐳᕋᐃᔭᓐ ᐱᓂ

ᓇᓗᓈᖀᓐᓇᓚᐅᖅᑎᓪᓗᒍ ᐊᕐᕌᒍᒐᓴᖕᓄᑦ, ᖁᕕᐊᓱᒃᐳᖓ ᑎᑎᕋᕆᐊᒃᓴᖅ ᐊᒥᓱᒐᓚᑦ ᑲᔪᓯᑦᑎᐊᕐᓂᖏᓐᓂᒃ ᓯᕗᒻᒧᑦ, ᑕᒪᐃᓐᓄᑦ ᖃᖓᑦᑎᐊᕐᒧᑦ 
ᐊᑯᓂᐅᔪᒧᓪᓗ ᐱᕙᒌᔭᖅᑕᑦᑎᓐᓄᑦ. ᑐᕌᒐᖃᓕᖅᑐᒍᑦ ᒫᓐᓇ  ᐅᒃᐱᕈᓱᒃᖢᖓᓗ ᓇᓗᓇᐃᖅᓯᓂᖓᓂᒃ ᓱᕐᕌᔪᓐᓃᕐᓂᖓᓂᒃ ᓱᖅᑯᐃᓇᖅᓯᑦᑎᐊᖅᖢᓂᓗ 
ᐱᓂᐊᒐᒃᓴᕗᑦ ᐃᖅᑲᓇᐃᔭᖅᑎᑦᑎᓐᓄᑦ, ᐊᒥᓱᑦ ᓄᓇᓕᖕᓂᖔᖅᑐᑦ ᓄᓇᕗᓗᒃᑖᒥ. 

ᐅᑐᐱᕆᒥ, ᒐᕙᒪᑐᖃᒃᑯᑦ ᐊᖏᖅᓯᓚᐅᖅᑐᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᑦᑎᓐᓂᒃ, ᑐᑭᖃᖅᑐᑦ ᐊᔪᙱᑎᑕᐅᓕᖅᖢᑕ 
ᐅᔭᕋᖕᓂᐊᖏᓐᓇᕈᓐᓇᖅᖢᑕ ᐊᐅᓪᓚᖅᑎᑦᑎᕙᒡᓗᑕᓗ 6 ᒥᓕᐊᓐ ᑕᓐᓯᓂᒃ ᐊᕐᕌᒍᒧᑦ ᓄᙳᐊᓄᑦ 2024-ᒧᑦ. ᐊᔪᙱᑎᑕᐅᖅᒥᔪᒍᑦ 
ᐊᐅᓪᓚᖅᑎᑦᑎᒃᑲᓐᓂᕈᓐᓇᖅᖢᑕ ᓴᕕᒃᓴᓂᒃ ᕿᒻᒪᑯᓂᒃ ᕿᙳᐊᓂ ᑐᓚᒃᑕᕐᕕᖕᒥ, ᓯᑯᑐᖃᑦ ᒪᑐᓵᓕᑎᑦᑎᓚᐅᖅᑎᓪᓗᖏᑦ ᐊᕌᓂ ᐅᒥᐊᕐᔪᐊᖃᕐᓇᒥ. 

ᒥᓂᔅᑕ ᐅᑭᐅᖅᑕᖅᑐᓕᕆᓂᕐᒧᑦ, ᓂᖅᓱᕐᓇᕐᓂᖓ ᑖᓐ ᕙᓐᑕᓪ, ᐊᖏᓚᐅᖅᑐᖅ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᒥᒃ 
ᖃᓄᐃᓕᖓᖁᔨᓂᕐᒥᒃ ᑐᓂᔭᐅᓚᐅᖅᑎᓪᓗᒍ ᑕᐃᑲᙵᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᓐᓂᒃ. ᑭᓯᐊᓂ ᐳᐃᒍᖅᑕᐃᓕᓚᕗᑦ ᓄᓇᓖᑦ 
ᐱᓕᕆᖃᑕᐅᑦᑎᐊᓚᐅᕐᓂᖏᓐᓂᒃ. ᐃᑲᔪᖅᑐᐃᓚᐅᕐᓂᖏᑦ ᐱᔪᒪᔭᖏᓪᓗ ᑕᐅᑐᙳᐊᖅᑕᓕᒫᑦᑎᓐᓄᑦ ᐊᔪᕐᓇᖏᔾᔪᑎᒋᓚᐅᖅᐸᐅᒃ. ᐃᓚᒋᔭᐅᔪᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ, ᐱᖃᑕᐅᓪᓗᑎᒃ ᒪᐃᔭᐃᑦ, ᑲᑎᒪᔩᑦ, ᐊᒻᒪᓗ ᑭᒡᒐᖅᑐᐃᔪᑦ ᐊᖑᓇᓱᒃᑐᓕᕆᔨᒃᑯᓐᓂ, ᑕᒪᕐᒥᒃ ᑖᔅᓱᒧᖓ 
ᐱᔪᓐᓇᕈᑎᒋᓚᐅᖅᐸᕗᑦ.

ᐅᒥᐊᕐᔪᐊᖃᕐᓇᐅᑎᓪᓗᒍ, ᑕᑯᓯᒪᓕᖅᐳᒍᑦ ᐱᐅᔪᑰᖅᑐᒥᒃ − ᑐᑭᓯᐅᒪᑦᑎᐊᕐᓂᖅᓴᐅᓂᖅ ᐱᕕᒃᓴᓂᒃ ᐊᑐᐃᓐᓇᐅᔪᑦ ᐅᕙᑦᑎᓐᓄᓗᒃᑖᖅ, ᐹᕙᓐᓛᓐᑯᑦ 
ᐊᒻᒪᓗ ᓄᓇᓖᑦ ᕿᑭᖅᑖᓘᑉ ᐅᐊᖕᓇᖓᓂ ᑲᑐᔾᔨᖃᑎᒌᓕᖅᑎᓪᓗᒋᑦ. ᐱᐅᔪᒥᒃ ᐱᑕᖃᖃᑎᒌᖕᓂᖅ ᐹᕙᓐᓛᓐᑯᓐᓂ, ᐊᑐᐃᓐᓇᐅᑎᑦᑎᔪᑦ 
ᐃᖅᑲᓇᐃᔮᓂᒃ, ᐃᓕᓐᓂᐊᒐᒃᓴᓂᒃ, ᓄᓇᓕᖕᓄᑦ ᐱᓕᕆᐊᒃᓴᓂᒃ, ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᒃᓴᐃᑦ ᐊᒥᓱᒃᑲᓐᓃᓪᓗ ᐊᓯᖏᑦ 
ᐃᑲᔪᖅᓲᑏᑦ, ᐊᒻᒪᓗ ᐊᔾᔨᐅᙱᑦᑐᑦ ᐱᔭᐅᔪᒪᔪᑦ ᐃᓄᐃᑦ ᓄᓇᓕᖕᓐᓂᒃ, ᓯᕗᓪᓕᐅᑎᓯᒪᓇᓱᐃᓐᓇᖅᑕᕗᑦ. 

ᕿᖑᓪᓖᑦ ᑐᕌᒐᕆᓕᖅᑕᕗᑦ, ᐱᓕᕆᐊᕆᕐᔪᐊᖃᑦᑕᕐᓯᒪᔭᕗᑦ ᐊᕐᕌᒍᒐᓚᖕᓄᑦ, ᐃᒃᐱᑭᑦᑐᕐᔪᐊᓕᕆᓂᕐᒧᑦ ᐃᓗᓕᖏᑦ. ᐱᕙᓪᓕᐊᑎᑕᐅᓂᖃᕐᓂᐊᖅᑐᑦ 
ᓄᑖᖅ ᓄᓇᓯᐅᑎᑯᑖᑉ ᐊᖅᑯᑎᑯᑖᖓᓂᒃ ᓄᓘᔮᖕᓂᑦ, ᓂᒋᐊᓄᑦ ᓄᑖᒧᑦ ᐃᑎᔪᒃᑯᑦ ᑐᓚᒃᑕᕐᕕᖕᒥ ᐃᒃᐱᑭᑦᑐᕐᔪᐊᓂ. 2021-
ᒥᓂᑦ, ᓅᑖᙳᕆᐊᖅᐸᓪᓕᐊᖏᓐᓇᖅᑕᕗᑦ ᐊᕙᑎᓕᕆᓂᕐᒧᑦ ᑐᓴᐅᒪᔾᔪᑏᑦ ᐃᒃᐱᑭᑦᑐᕐᔪᐊᕈᔪᖕᒧᑦ ᐃᑲᔪᖅᑐᐃᒃᑲᓐᓂᖁᓪᓗᒋᑦ 
ᐱᓕᕆᓂᕐᒨᖓᓪᓚᑦᑖᒃᑲᓐᓂᖅᑐᑦ ᐱᔪᓐᓇᐅᑏᑦ ᐱᕙᓪᓕᐊᓯᒪᔪᓄᓪᓗ ᐊᕙᑎᓕᕆᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓂᒃ. 
ᐱᓕᕆᖃᑎᖃᓪᓚᑦᑖᖏᓐᓇᖅᑐᒍᑦ ᓄᓇᓕᖕᓂ, ᐱᖃᓯᐅᑎᓪᓗᒋᑦ ᓴᖅᑭᑕᐅᓕᖅᑭᒃᓗᑕ ᕼᐋᒪᓚᒃᑯᓐᓄᑦ ᑭᙵᓂ ᐊᒻᒪᓗ ᑭᒻᒥᕈᕐᒥ. ᐊᒻᒪᓗ, 
ᑕᐃᒪᐃᓕᐅᖃᑦᑕᖅᓯᒪᒐᑦᑕ ᑭᖑᓂᖔᑦᑎᓐᓂ ᐱᓕᕆᓂᓗᒃᑖᑦᑎᓐᓂ ᐊᒻᒪᓗ ᐱᒋᐊᖅᑕᐅᔪᒪᔪᓄᑦ, ᑲᑎᒪᖃᑎᖃᐃᓐᓇᖃᑦᑕᖅᑐᒍᑦ ᓄᓇᓕᖕᓂ 
ᐃᓚᒋᔭᐅᔪᓂᒃ ᑲᑎᙵᔪᓂᒡᓗ - ᑲᑎᒪᖃᑎᖃᖅᓯᒪᓕᖅᑐᒍᑦ ᐊᒥᓱᐊᖅᑎ ᓄᓇᓕᖕᓂ ᑐᓴᖃᑎᒌᒍᑎᖃᕆᐊᖅᑐᖅᖢᑕ ᐊᒻᒪᓗ ᐃᑲᔪᖅᑐᖅᖢᒋᑦ 
ᓴᓇᔭᐅᓂᖓ ᐊᐅᓚᑕᐅᓂᖓᓗ ᐃᒃᐱᑭᑦᑐᕐᔪᐊᖅ. ᓂᕆᐅᒃᑐᒍᑦ ᑐᓴᖃᑎᒌᒍᑎᒋᒃᑲᓐᓂᐅᔭᓛᕐᓗᒋᑦ ᐸᕐᓇᐅᑏᑦ ᐃᒃᐱᑭᑦᑐᕐᔪᐊᓄᑦ 
ᓴᖅᑭᑉᐸᓪᓕᐊᑎᓪᓗᒋᑦ. 

ᐊᖏᖅᓯᒪᔭᕋ ᐃᓕᔅᓯᓐᓄᓕᒫᖅ ᐃᒪᐃᑦᑑᔪᖅ, ᓯᕗᒻᒧᐊᒃᐸᓪᓕᐊᑎᓪᓕᑕ ᐊᑐᖔᓕᕐᓂᕐᒥᒃ ᓂᒋᐊᒍᑦ ᓄᓇᒃᑰᕈᑎᑯᑖᒃ ᐊᖅᑯᑖᓂ ᐊᐅᓚᓂᒃᓴᒥᒃ, 
ᐹᕙᓐᓛᓐᑯᑦ ᐃᖅᑲᓇᐃᔮᒃᓴᕐᓂᒃ ᓴᖅᑭᑎᑦᑎᕙᓪᓕᐊᖏᓐᓇᕐᓂᐊᖅᑐᑦ ᐊᒻᒪᓗ ᒪᑭᒪᔾᔪᑎᓄᑦ ᐊᑐᐃᓐᓇᐅᔪᓂᒃ ᓄᓇᕗᒻᒥᐅᓕᒫᓄᑦ ᐃᑲᔫᑎᒃᓴᐅᓗᑎᒃ 
ᐊᑯᓂᐅᔪᒃᑯᑦ ᑕᒪᐃᓐᓄᑦ ᐱᖃᖅᑎᐅᖃᑕᐅᔪᓗᒃᑖᓄᑦ ᑲᓇᑕᓕᒫᒥ.

ᑎᑎᑎᑎᑎ ᑎᑎᑎᑎᑎᑎᑎᑎᑎ ᑎᑎᑎᑎᑎ ᑎᑎᑎᑎ  1



ᐹᕙᓐᓛᓐᑯᑦ ᓇᐃᓴᐅᑎᖏᑦ

247,254 
ᐃᑲᕐᕋᑦ ᐃᖅᑲᓇᐃᔭᖅᑕᐅᔪᑦ ᐃᓄᖕᓂᑦ 
(ᐃᖅᑲᓇᐃᔭᖅᑏᑦ ᑳᓐᑐᕌᒃᑕᐅᓯᒪᔪᓪᓗ)

95% 
ᐃᖅᑲᓇᐃᔭᐃᓐᓇᖅᑐᑦ ᐃᓄᐃᑦ ᐊᑐᓂ 
ᐃᓅᓯᓕᒫᒧᑦ ᐃᖅᑲᓇᐃᔮᖑᔪᓐᓇᖅᑐᓂᒃ 

ᐱᕚᓪᓕᕈᑎᒃᓴᓂᒃ ᐱᕙᒌᔭᐃᓯᒪᔪᑦ

$2.36ᒥᓕᐊᓐ
ᐃᓄᐃᑦ ᐊᕐᓇᑦ ᐊᑭᓕᖅᓱᖅᑕᐅᔪᑦ

15,363 
ᐃᓄᐃᑦ ᐱᓕᒻᒪᒃᓴᖅᑎᑕᐅᔪᑦ ᐃᑲᕐᕋᖏᑦ

(23% ᑲᑎᑕᐃᓐᓇᕆᓗᒋᑦ)

$97.1ᒥᓕᐊᓐᓂᒃ
ᐊᑭᖃᓪᓗᐊᖅᑐᑦ ᓄᑖᑦ 

ᑳᓐᑐᕌᒃᑕᐅᕋᑖᖅᓯᒪᔪᑦ ᐃᓄᐃᑦ  
ᑎᒥᖁᑎᖏᓐᓂ

(30% ᑲᑎᑕᐃᓐᓇᕆᓗᒋᑦ)

$94.9ᒥᓕᐊᓐ 
ᐃᓄᖕᓄᑦ ᑳᓐᑐᕌᒃᑕᐅᓯᒪᔪᓄᑦ 

ᐊᑭᓂᐅᑕᐅᔪᑦ
(32% ᑲᑎᑕᐃᓐᓇᕆᓗᒋᑦ)

ᐊᐃᕐᕆᓕ 2023−
ᓯᑎᐱᕆ 2023

 2 ᐹᕙᓐᓛᓐᑯᑦ ᓇᐃᓴᐅᑎᖏᑦ 



ᐊᑭᓕᖅᑐᖅᑕᐅᔪᑦ  
ᒪᓕᒃᖢᒋᑦ ᓄᓇᓖᑦ

ᐃᓄᐃᑦ 
ᓄᓇᕗᒻᒦᙱᑦᑐᑦ

$2.00ᒥᓕᐊᓐ

ᐊᐃᕐᕆᓕ 2023−
ᓯᑎᐱᕆ 2023

* ᓈᓴᐅᑏᑦ ᓇᓕᒧᙱᑐᐃᓐᓇᕆᐊᓖᑦ ᐱᔾᔪᑎᒋᓪᓗᒋᑦ 
ᖃᓂᓛᙳᖅᑎᑕᐅᑐᐃᓐᓇᕐᓂᖏᓐᓄᑦ

$1.67ᒥᓕᐊ

ᐃᒃᐱᐊᕐᔪᒃ

$2.03ᒥᓕᐊᓐ

ᒥᑦᑎᒪᑕᓕᒃ

$935.8ᑕᐅᓴᓐ

ᑲᖏᖅᑐᒑᐱᒃ

$1.00ᒥᓕᐊᓐ

ᐃᒡᓗᓕᒃ

ᐹᕙᓐᓛᓐᑯᑦ ᐊᒻᒪᓗ 
ᑳᓐᑐᕌᒃᑏᑦ

$11.94ᒥᓕᐊᓐ 

$2.63ᒥᓕᐊᓐ

ᐃᖃᓗᐃᑦ

$1.67ᒥᓕᐊᓐ

ᓴᓂᕋᔭᒃ

ᐊᑭᓕᖅᑐᖅᑕᐅᔪᑦ ᒪᓕᒃᖢᒋᑦ ᓄᓇᓖᑦ 3



ᐅᐱᕐᖓᒃᓵᖅ ᐹᕙᓐᓛᓐᑯᑦ ᖁᕕᐊᓲᑎᖃᓚᐅᖅᑐᑦ ᐱᕕᒡᔪᐊᕐᒥᒃ 
ᓇᓪᓕᐅᓐᓂᖅᓯᐅᕐᕕᖕᒥᒃ. ᐊᕐᕌᒍᑦ ᖁᓕᐅᓕᖅᑐᑦ, ᐊᑐᖅᑕᐅᓚᐅᖅᓯᒪᙱᑦᑐᒥᒃ 
ᐊᑐᖅᑐᖃᓚᐅᖅᓯᒪᔪᖅ ᑕᐃᔅᓱᒪᓂ ᐊᖓᔪᖅᑳᖑᓚᐅᖅᑐᖅ 
ᐹᕙᓐᓛᓐᑯᓐᓄᑦ ᑖᒻ ᐹᑕᓐ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ 
ᐊᖓᔪᖅᑳᕆᓚᐅᖅᓯᒪᔭᖓ ᐅᑲᓕᖅ ᐃᔨᑦᓯᐊᖅ ᐊᑎᓕᐅᓚᐅᖅᓯᒪᕗᑦ 
ᓄᓘᔮᖕᓂ ᐱᓕᕆᐊᒥ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐱᕚᓪᓕᕈᑎᒃᓴᓄᓪᓗ ᐊᖏᕈᑎᒥ. ᖁᓖᑦ ᐊᕐᕌᒍᐃᑦ ᐊᓂᒍᖅᓯᒪᓕᖅᑎᓪᓗᒋᑦ, 
ᐱᓕᕆᐊᕐᒥᙶᖅᑐᖅ ᐊᑐᐃᓐᓇᐅᔪᑦ ᓱᓕ ᐊᑭᑐᔪᓂᒃ 
ᐊᑭᓕᖅᓱᖅᑕᐅᓐᓇᖅᑐᑦ ᐊᒻᒪᓗ ᐊᑯᓂᐅᔪᓐᓇᖅᑐᑦ ᐃᖅᑲᓇᐃᔮᑦ 
ᐃᓄᖕᓄᑦ, ᐊᖏᔪᑦ ᓇᖕᒥᓂᖃᕐᓂᕐᒧᑦ ᐱᕙᓪᓕᐊᓕᐊᓂᕐᒧᑦ ᐱᕕᒃᓴᑦ 
ᐊᓯᖏᓪᓗ ᐃᓄᓕᕆᓂᕐᒧᑦ ᒪᑭᒪᔾᔪᑎᓄᓪᓗ ᐱᕚᓪᓕᕈᑎᒃᓴᑦ ᕿᑭᖅᑕᓂ 
ᓄᓇᓕᓗᒃᑖᖏᓐᓄᑦ. 

ᓄᓇᓕᖕᓂ ᑲᑎᒪᑎᑦᑎᖃᑦᑕᕐᓂᖅ

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᒃᓴᓄᓪᓗ ᐊᖏᖃᑎᒌᒍᑎ 10−ᓂᒃ ᐊᕐᕌᒍᖃᓕᖅᑎᓪᓗᒍ ᖁᕕᐊᓲᑕᐅᔪᖅ

ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ ᐊᖏᖅᑕᐅᓂᖓ

ᐹᕙᓐᓛᓐᑯᑦ ᐊᑐᖅᐸᓪᓕᐊᓕᖅᑐᑦ ᓄᑖᒥᒃ ᓱᕐᕌᖏᓐᓂᕐᒧᑦ, ᐊᖏᖅᑕᐅᓚᐅᖅᑎᓪᓗᒍ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ  
ᐊᖏᖅᑕᐅᓚᐅᖅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓯᑎᐱᕆᐅᓕᓵᖅᑎᓪᓗᒍ, ᐊᒻᒪᓗ, ᑭᖑᓂᐊᒍᓪᓗ, ᒥᓂᔅᑕ 
ᐅᑭᐅᖅᑕᖅᑐᓕᕆᓂᕐᒧᑦ, ᐅᐱᓐᓇᖅᑐᑦ ᑖᓐ ᕚᓐᑐᓪ, ᐅᑐᐱᕆ 17-ᒥ.   

ᐊᖏᖅᑕᐅᓇᓱᖕᓂᖓ ᑕᖅᑭᒐᓴᐅᓚᐅᖅᑐᑦ ᓄᓇᓕᖕᓂᒃ ᑲᑎᒪᑎᑦᑎᑲᑕᓚᐅᖅᑎᓪᓗᑕ, ᐹᕙᓐᓛᓐᑯᑦ ᐊᖓᔪᖅᑲᐅᑎᖏᑦ ᐊᐅᓪᓚᑲᑕᓚᐅᖅᑐᑦ 
ᓄᓇᕗᓗᒃᑖᒥ, ᑲᑎᒪᖃᑎᖃᖅᖢᑎᒃ ᕼᐋᒪᓚᒃᑯᑦ ᑲᑎᒪᔨᖏᓐᓂᒃ, ᓄᓇᓕᖕᓂ ᐃᓚᒋᔭᐅᔪᓂᒃ, ᐊᖑᓇᓱᒃᑐᓕᕆᔨᒃᑯᓐᓂᓪᓗ, ᐅᖃᖃᑎᒌᒍᑕᐅᓪᓗᓂ 
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ.  ᐊᐅᔭᑐᖃᐅᓕᖅᑎᓪᓗᒍ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᖃᖅᑎᑦᑎᓚᐅᖅᑐᑦ 
ᒪᕐᕉᖕᓂᒃ ᑭᒃᑯᓕᒫᑦ ᐅᖃᕐᕕᖃᕈᓐᓇᖅᖢᑎᒃ ᑲᑎᒪᓂᕐᓂ ᐃᖃᓗᖕᓂᒃ ᐊᒻᒪᓗ ᒥᑦᑎᒪᑕᓕᖕᒥ, ᑭᐅᔪᓐᓇᖅᓯᓪᓗᑕ ᐊᐱᖅᑯᑎᓂᒃ ᐊᒻᒪᓗ ᑲᒪᒋᓗᒋᑦ 
ᐃᓱᒫᓘᑕᐅᔪᑦ. ᓄᖅᑲᑕᒫᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᒧᑦ ᓂᐅᕐᕈᑲᑕᒃᑎᓪᓗᑕ, ᖁᕕᐊᓱᓚᐅᖅᑐᒍᑦ ᑐᓴᕆᐊᒃᓴᖅ 
ᐊᒥᓱᒻᒪᕆᖕᓂᒃ, ᐱᐅᔪᓂᒃ ᐊᒻᒪᓗ ᑭᒃᑯᑐᐃᓐᓇᑦ ᐃᑲᔪᖅᑐᐃᓂᖏᓐᓂᒃ. 

ᑕᕝᕙᙶᖅᓯᒪᓪᓚᕆᒃᑐᑦ ᐃᓄᖕᓂᒃ ᐃᓚᐅᑎᑦᑎᓂᕐᓂ, ᐊᒥᓱᒐᓚᖕᓂᒃ ᐱᓕᕆᐊᒧᑦ ᐋᖅᑭᒋᐊᕈᓯᐅᓚᐅᖅᑐᒍᑦ. ᐊᑐᖅᑕᐅᓂᖏᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᖃᐅᔨᒪᔾᔪᑕᐅᖏᓐᓇᖅᑐᑦ ᐱᓕᕆᐊᒥ ᐊᒻᒪᓗ ᑐᙵᖁᓪᓗᒋᑦ ᐃᓱᒪᓕᐅᕈᑎᑦᑎᓐᓄᑦ. ᐅᒃᐱᕈᓱᒃᑲᑦᑕ ᐃᓄᐃᑦ ᖃᐅᔨᒪᓂᖏᑦ, 
ᓄᓇᓖᑦ ᐃᓱᒫᓘᑎᖏᑦ ᐃᓱᒪᒋᔭᖏᓪᓗ ᐱᒻᒪᕆᐅᖕᒪᑕ ᑲᔪᓯᓂᖃᑦᑎᐊᖁᓪᓗᑕ ᑲᒪᑦᑎᐊᕐᓗᑕ ᐊᒻᒪᓗ ᑲᔪᓯᓂᖃᑦᑎᐊᖅᓗᑕ ᑲᑐᔾᔨᓗᑕ. 

 4 ᓄᓇᓕᖕᓂ ᑲᑎᒪᑎᑦᑎᖃᑦᑕᕐᓂᖅ 



ᐊᕐᕌᒍᑕᒫᑦ ᐱᓕᕆᐊᖅ ᕿᒥᕐᕈᔭᐅᓂᖓ

ᐊᑑᑎᖃᑦᑎᐊᓛᖑᕗᖅ ᐱᐅᓛᖑᓯᒪᒋᕗᖅ ᓄᓇᓕᖕᓂ ᐱᓕᕆᖃᑎᒌᖕᓂᖅ 
ᑕᒪᑐᒧᖓ ᐊᕐᕌᒍᑕᒫᑦ ᐱᓕᕆᐊᖅ ᕿᒥᕐᕈᔭᐅᓂᖓ, ᒪᐃᖑᓚᐅᖅᑐᒥ 
ᐊᕐᕌᒍᒋᔭᑦᑎᓐᓂ ᒥᑦᑎᒪᑕᓕᖕᒦᓚᐅᖅᑐᖅ. ᐅᓪᓗᓄᑦ ᐱᖓᓱᓄᑦ 
ᑲᑎᒪᓂᖅ ᑲᑎᒪᑎᑕᐅᓪᓗᑎᒃ ᐹᕙᓐᓛᓐᑯᓐᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓂᓪᓗ, ᑭᒡᒐᖅᑐᐃᔨᖃᖅᖢᑎᒃ ᐃᓐᓇᕐᒥᒃ ᒪᒃᑯᒃᑐᒥᓪᓗ 
ᑲᑎᒪᔭᖅᑐᖅᑎᑕᐅᔪᓂᒃ ᑕᓪᓕᒪᓂ ᓄᓇᓕᖕᓂᙶᖅᑐᓂᑦ 
ᑲᑎᒪᖃᑕᐅᓚᐅᖅᑐᓂ.

ᑖᓐᓇ ᐊᒃᕌᒍᑕᒫᑦ ᐱᒻᒪᕆᐅᔪᒥᒃ ᐱᕕᒃᓴᖃᖅᑎᑕᐅᓂᖅ 
ᑲᑐᔾᔨᖃᑎᒋᓪᓚᕆᒡᓗᒋᑦ ᐃᓄᐃᑦ ᐱᓕᕆᖃᑎᕗᑦ ᓄᓇᓕᖕᓂᓪᓗ 
ᐱᖃᖃᑕᐅᔪᑦ. ᐅᓪᓗᕆᐊᖅ ᕼᐋᓐᓴᓐ, ᐊᖓᔪᖅᑳᑉ ᑐᖏᓕᐊ 
ᖃᓄᖅᑑᕈᑎᓄᑦ ᓄᓇᓕᖕᓂᓗ ᐱᕙᓪᓕᐊᓂᕐᒧᑦ, ᐅᖃᓚᐅᖅᑐᖅ ᑕᐃᔅᓱᒪᓂ, 
“ᑭᒃᑯᓕᒫᑦ ᑕᕝᕙᓃᑦᑐᑦ ᐱᓕᕆᖃᑎᒌᒐᓱᒃᑐᑦ ᐱᐅᓂᖅᓴᐅᓕᖁᓪᓗᒍ 
ᐃᓄᓗᒃᑖᓄᑦ.”

ᐱᓕᕆᖃᑎᒌᖕᓂᖅ ᐱᐅᓂᖅᓴᐅᓕᖁᓪᓗᒋᑦ ᐃᓄᓗᒃᑖᓄᑦ 
ᐱᓕᕆᖃᑦᑕᖅᑕᕗᑦ ᐹᕙᓐᓛᓐᑯᓐᓂ ᖃᐅᑕᒫᑦ. ᓂᕈᐅᒃᑐᒍᑦ ᐊᕐᕌᒎᓛᖅᑐᖅ 
ᐊᕐᕌᒍᑕᑖᑦ ᐱᓕᕆᐊᑦ ᕿᒥᕐᕈᔭᐅᓂᖓ ᐃᒡᓗᓕᖕᒦᓐᓂᐊᖅᑎᓪᓗᒍ. 

ᐃᓚᐅᑎᑕᐅᒃᑲᓐᓂᓕᕐᓂᖏᑦ ᑭᙵᐃᑦ ᑭᒻᒥᕈᓪᓗ

ᐊᐅᔭᖅ, ᐊᖓᔪᖅᑲᐅᑏᑦ ᐹᕙᓐᓛᓐᑯᓐᓂ ᒪᕐᕉᒃᑲᓐᓂᖕᓂᒃ 
ᓄᓇᓕᖕᓄᐊᕈᑎᖃᓚᐅᖅᐳᑦ ᐅᖃᖃᑎᒌᒍᑎᖃᕆᐊᖅᑐᖅᖢᑎᒃ 
ᐸᕐᓇᒃᑕᐅᓯᒪᔪᓄᑦ ᐃᒃᐱᑭᑦᑐᕐᔪᐊᓕᕆᓂᕐᒧᑦ ᐃᓗᓕᖏᓐᓂᒃ ᓄᓘᔮᖕᓂ 
ᐱᓕᕆᐊᒥ. 

ᐊᖓᔪᖅᑳᖅ ᐅᑭᐅᖅᑕᖅᑐᓕᕆᓂᕐᒧᑦ, ᔫᓯᐱ ᑎᒍᓪᓚᒐᖅ, ᐅᖃᐅᔾᔪᐃᔨᕗᓪᓗ, 
ᐹ ᖁᐊᓴᖅ, ᑲᑎᒪᖃᑎᖃᓚᐅᖅᑑᒃ ᑭᒻᒥᕈᒻᒥ ᕼᐋᒪᓚᒃᑯᑦ 
ᑲᑎᒪᔨᖏᓐᓂᒃ, ᐊᖑᓇᓱᒃᑐᓕᕆᔨᒃᑯᓐᓂ ᓄᓇᓕᖕᓗ ᐃᓚᒋᔭᐅᔪᓂᒃ, 
ᐅᖃᐅᓯᐅᒃᑲᓐᓂᓕᖁᓪᓗᒍ ᑲᒻᐸᓂᔪᖅ ᓄᓇᓕᓄᑦ. ᐅᖃᓪᓚᒡᕕᒃᑰᓚᐅᖅᓯᒪᕗᑦ 
ᐅᓂᒃᑳᖅᖢᑎᒃ ᐃᒃᐱᑭᑦᑐᕐᔪᐊᕐᒧᑦ ᐸᕐᓇᐅᑎᓂᒃ, ᐊᐱᖅᑯᑎᓂᓪᓗ 
ᑭᐅᔪᓐᓇᖅᖢᑎᒃ.

ᑖᒃᑯᐊ ᐳᓛᕆᐊᓚᐅᕆᕗᑦ ᑭᙵᓂ ᕼᐋᒪᓚᒃᑯᓐᓄᑦ, ᑲᑎᒪᖃᑎᖃᖅᖢᑎᒃ 
ᕼᐋᒪᓚᒃᑯᑦ ᑲᑎᒪᔨᖏᓐᓂᒃ ᐊᖑᓇᓱᒃᓕᕆᔨᒃᑯᓐᓂᓪᓗ, ᓄᓇᓖᑦ 
ᐹᕙᓐᓛᓐᑯᓐᓂᒃ ᑐᓴᐅᒪᒃᑲᓐᓂᖁᓪᓗᒋᑦ, ᐊᒻᒪᓗ ᐅᖃᖃᑎᒌᒍᑎᒋᓪᓗᒋᑦ 
ᐃᒃᐱᑭᑦᑐᕐᔪᐊᓕᕆᓂᕐᒧᑦ ᐸᕐᓇᐅᑏᑦ.

ᐹᕙᓐᓛᓐᑯᑦ ᐱᓕᕆᐊᕆᔪᒪᖕᒪᔾᔪᒃ ᑭᒃᑯᓕᒫᓄᑦ ᒪᑭᒪᔾᔪᑎᓄᓪᓗ 
ᐱᕚᓪᓕᕈᑕᐅᔪᓐᓇᖅᑐᑦ ᐱᓕᕆᐊᒥᙶᖅᑐᑦ ᓄᓇᓕᖕᓄᑦ ᖃᓂᒋᔭᖏᓐᓂ.

ᓄᓇᓕᖕᓂ ᑲᑎᒪᑎᑦᑎᖃᑦᑕᕐᓂᖅ 5 



ᐹᕙᓐᓛᓐᑯᓐᓂ ᐃᖅᑲᓇᐃᔭᖅᑏᑦ ᐱᓕᕆᓪᓚᒃᓯᒪᕗᑦ ᐊᐅᓪᓚᑲᑕᒃᖢᑎᒃ ᐅᐊᖕᓇᖓᓂ ᕿᑭᖅᑖᓘᑉ, ᐃᓕᓐᓂᐊᖅᑎᑦᑎᓪᓗᑎᒃ ᑐᕌᖅᑕᐅᔪᓂᒃ 
ᐃᓕᓐᓂᐊᒐᒃᓴᓂᒃ ᐊᒻᒪᓗ ᐃᖅᑲᓇᐃᔮᒧᑦ-ᐃᓅᓯᕐᒧᑦ ᐊᔪᙱᓕᖅᑕᐅᕙᒃᑐᑦ ᓄᓇᓕᖕᓂ ᐱᔪᒥᒍᓱᒃᑐᓂᒃ ᐃᖅᑲᓇᐃᔭᕈᒪᓂᕐᒥᒃ ᐹᕙᓐᓛᓐᑯᓐᓄᑦ. 
ᓄᓇᕐᔪᐊᒥ ᐱᔭᐅᔪᒪᓂᖅᓴᐅᓕᖅᑎᓪᓗᒋᑦ ᓄᓇᕘᑉ ᐱᐅᓪᓚᕆᒃᑐᖅ ᓴᕕᒃᓴᖓ ᐊᑐᖔᕐᓂᐊᓕᖅᑎᓪᓗᒍ ᓴᓗᒪᓂᖅᓴᒃᑯᑦ ᒪᑭᒪᔾᔪᑎᓂᒃ, 
ᐱᕕᒃᓴᑦᑎᐊᕙᐅᓂᖅᓴᖅᑕᖃᙱᑦᑐᑦ ᓯᕗᒻᒧᐊᒋᐊᒃᓴᖅ ᑲᔪᓯᓂᖃᑦᑎᐊᕈᓐᓇᖅᑐᒧᑦ ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓄᑦ ᐅᔭᕋᖕᓂᐊᕐᕕᖕᒥ. 

ᑕᓪᓕᒪᓄᑦ ᐅᓪᓗᓄᑦ ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ ᐃᓕᓐᓂᐊᕐᓂᖅ ᓄᓇᓕᖕᓄᐊᓚᐅᖅᐳᑦ ᑕᓪᓕᒪᓄᑦ 
ᐃᖃᓗᖕᓂᓪᓗ ᒪᐃᖑᑎᓪᓗᒍ ᓯᑎᐱᕆᒥᓪᓗ. ᑖᓐᓇ ᐱᖃᓯᐅᔾᔨᓲᖅ ᐅᔭᕋᖕᓂᐊᕐᓂᕐᒥᒃ ᖃᐅᔨᑎᑦᑎᓂᖅ, ᑮᓇᐅᔭᓂᒃ ᑲᒪᑦᑎᐊᕈᓐᓇᕐᓂᖅ 
ᐊᒃᓱᕉᑕᐅᓲᓂᒡᓗ ᐅᔭᕋᖕᓂᐊᕐᕕᖕᒧᑦ ᐅᑎᖅᑕᖃᑦᑕᕐᓂᐅᔪᒥ ᐊᐅᓚᓂᐅᔪᒥ. ᐊᒥᓱᑦ ᓄᓇᓕᖕᓃᓪᓗᓂ ᐃᖅᑲᓇᐃᔭᓕᒻᒪᒃᓴᓂᕐᒧᑦ ᐅᔭᕋᖕᓂᐊᕐᕕᖕᒥᑦ 
ᐃᓕᓐᓂᐊᕌᓂᒃᑐᑦ ᐱᔭᕇᖅᓯᖃᑦᑕᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓄᓇᓯᐅᑎᓂᒃ ᐅᖁᒪᐃᑦᑐᖅᓯᐃᑎᓕᕆᔾᔪᑎᓂᒃ ᐊᖁᑎᐅᓂᕐᒧᑦ, 
ᐅᔭᕋᖕᓂᐊᕐᕕᖕᒥᓪᓘᓂᓘᓐᓃᑦ ᐱᓕᒻᒪᒃᓴᐅᑎᓂᒃ, ᐃᖅᑲᓇᐃᔭᑐᖃᕈᓐᓇᖁᓪᓗᒋᑦ ᐅᔭᕋᖕᓂᐊᕐᕕᖕᒥ. 

ᓄᑖᖅ, ᑐᕌᖅᑕᐅᔪᑦ ᐃᖅᑲᓇᐃᔭᕐᓂᓕᕆᓂᕐᒥᒃ ᐱᓕᒻᒪᒃᓴᐃᓂᕐᒧᓪᓗ ᑐᓴᖅᑎᑦᑎᓂᕐᒧᑦ ᑲᑎᖃᑎᖃᕐᓃᑦ ᐱᒋᐊᓚᐅᖅᑐᑦ ᓄᓇᓕᖕᓅᑲᑕᒃᖢᑎᒃ 
ᐅᑐᐱᕆᒥ, ᑕᐃᒃᑯᓅᖓᓪᓗᐊᑕᖅ ᐱᔪᒪᓯᒪᒌᖅᑐᓄᑦ ᐃᖅᑲᓇᐃᔭᕈᒪᔪᓄᑦ ᐹᕙᓐᓛᓐᑯᓐᓄᑦ. ᐃᓕᓐᓂᐊᓚᐅᖅᑐᑦ ᑎᑎᕋᕐᓂᕐᒥᒃ 
ᐃᖅᑲᓇᐃᔮᕆᖃᑦᑕᓚᐅᖅᑕᖏᓐᓄᑦ-ᐋᖅᑭᒃᓱᐃᓂᕐᒧᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓪᓗᓂ, ᐊᑕᐅᓯᑦᑕᖅᖢᑎᒃ ᐊᐱᖅᓱᖅᑕᐅᖅᑳᖅᑎᓐᓇᒋᑦ 
ᐊᐱᖅᓱᖅᑕᐅᓂᕐᒧ ᐃᖅᑲᓇᐃᔭᓕᖅᑎᑦᑎᔨᑦᑎᓐᓄᑦ ᓇᓗᓇᐃᖅᑕᐅᖁᓪᓗᒋᑦ ᐱᔪᒥᒋᔭᖏᑦ ᐊᒻᒪᓗ ᐊᔪᙱᑕᖏᑦ. 

ᐃᖅᑲᓇᐃᔭᕈᒪᕖᑦ 
ᐹᕙᓐᓛᓐᑯᓐᓄᑦ?

ᖃᐅᔨᒃᑲᓐᓂᕈᒪᒍᕕᑦ, ᐃᓚᐅᓪᓗᒍ ᖃᖓ  
ᓄᓇᔅᓯᓐᓄᐊᕐᓂᐊᕐᒪᖔᖏᑕ, ᐊᑏ ᐅᖃᖃᑎᒋᒍ  

ᓄᓇᔅᓯᓐᓂ ᐹᕙᓐᓛᓐᑯᑦ ᑐᓴᐅᒪᑎᑦᑎᔨᖓ

ᓯᑯᐃᕐᓇᓵᓚᐅᖅᐳᖅ ᑕᓯᐅᔭᕐᔪᐊᕐᒥ ᑕᐃᒪᙵᓂ 26 ᐊᕐᕌᒍ ᐅᐱᕐᖓᖅᓵᖑᔪᒥ, ᑭᖑᕙᕆᐊᖅᑕᐅᔭᕆᐊᖃᕈᑎᒋᓪᓗᓂᐅᒃ ᐹᕙᓐᓛᓐᑯᑦ 2023−ᒥ 
ᐅᒥᐊᕐᔪᐊᖃᕐᓇᖓ ᒪᑐᐃᖅᑕᐅᓪᓗᓂ ᐅᓪᓗᑦ 12 ᐊᓂᒍᖅᑎᓪᓗᒋᑦ. ᑭᖑᕙᓯᓚᐅᕋᓗᐊᖅᑎᓪᓗᒍ, ᖁᕕᐊᓱᒃᑐᒍᑦ ᐹᕙᓐᓛᓐᑯᑦ ᐅᒥᐊᕐᔪᐊᖃᕐᓇᐅᔪᒥᒃ 
ᐊᑐᕆᐅᓚᐅᖅᑐᑦ ᑕᒫᓂ ᐊᕐᕌᒍᒥ, ᐅᓯᓕᖅᓱᐃᓪᓗᑎᒃ ᐅᓄᖏᓐᓂᖅᓴᓂᒃ ᐅᒥᐊᕐᔪᐊᓂᒃ ᐅᓄᕐᓂᖅᓴᐅᓪᓗᑎᒡᓗ ᓴᕕᒃᓴᑦ ᑕᐃᒪᐃᓚᐅᖅᓯᒪᓇᑕ. 

ᑭᖑᓪᓕᖅᐹᖅ ᓴᕕᒃᓴᓂᒃ ᐅᓯᓚᐅᖅᑐᖅ, ᒪᕐᕉᒃ ᓯᑲᐅᑦ ᒪᕐᕉᒡᓗ ᓯᑯᓂᒃ ᐊᔭᐅᖅᑐᐃᔩᑦ ᐊᐅᓪᓚᓚᐅᖅᑐᑦ ᕿᙳᐊᓂ ᑐᓚᑦᑕᕐᕕᖕᒥ ᐅᑐᐱᕆ 30−
ᖑᑎᓪᓗᒍ, ᑲᑎᓗᒃᑖᖅᖢᖏᑦ 6.1 ᒥᓕᐊᓐ ᑕᓐᓯᓂᒃ ᓴᕕᒃᓴᑦ ᐊᐅᓪᓚᖅᑎᑕᐅᓯᒪᓕᖅᖢᑎᒃ, 75−ᖑᑐᐃᓐᓇᖅᑐᓂᒃ ᐅᒥᐊᕐᔪᐊᓂᒃ ᐊᑐᖅᖢᑎᒃ. 
ᐊᖏᖅᑕᐅᓯᒪᒐᓗᐊᖅᑎᓪᓗᒍ ᓱᓕ 6.9 ᒥᓕᐊᓐ ᑕᓐᓯᑦ, ᑖᓐᓇ ᓄᓇᕗᒻᒥ ᐱᐅᓛᖅ ᓴᕕᒃᓴᖅ ᐊᐅᓪᓚᖅᑎᑕᐅᓯᒪᔪᖅ ᐹᕙᓐᓛᓐᑯᓐᓂ ᐊᑐᖅᑕᐅᓯᒪᔪᓂ. 
ᑭᖑᓂᖔᑦᑎᓐᓂ ᑭᒡᓕᐅᖃᑦᑕᖅᓯᒪᔪᖅ 5.9 ᒥᓂᐊᓐ ᑕᓐᓯᑦ, ᐋᖅᑭᒃᑕᐅᓪᓗᓂ 2019-ᖑᑎᓪᓗᒍ, ᐊᑯᓂᐅᓂᖅᓴᖅ ᐅᒥᐊᕐᔪᐊᖃᕐᓇᐅᓚᐅᖅᓯᒪᑎᓪᓗᒍ. 

ᓱᓕᒃᑲᓐᓂᖅ, ᐅᒥᐊᕐᔪᐊᖃᖃᑦᑕᓯᒋᐊᓲᖑᔪᑦ ᐊᖅᑯᑎᖃᐃᓐᓇᓕᕌᖓᑦ ᑭᓯᐊᓂᓕ 3/10 ᓯᑯᖃᕐᓂᖓ ᑕᐅᕘᓇ ᐅᐊᖕᓇᖓᓂ ᐅᒥᐊᕐᔪᐊᑦ ᐊᖅᑯᑖ 
ᓇᓗᓇᐃᖅᑕᐅᒍᓂ, ᐊᒻᒪᓗ ᐊᑐᓚᐅᙱᑦᑐᒍᑦ ᓯᑯᓂᒃ ᐊᔭᐅᖅᑐᐃᔾᔪᑎᓂᒃ ᐱᒋᐊᕐᓂᖓᓂᒃ ᐅᒥᐊᕐᔪᐊᖃᕐᓇᐅᑉ. ᓴᐳᔾᔭᐅᓯᒪᖁᓪᓗᒋᑦ ᑕᕆᐅᒥ 
ᐳᐃᔩᑦ, ᐱᓗᐊᖅᑐᒥᒃ ᑑᒑᓖᑦ, ᐅᒥᐊᕐᔪᐊᕗᑦ, ᐊᔪᕐᓇᙱᑦᑕᕌᖓᑦ ᐃᖏᕐᕋᖃᑦᑕᖅᑐᑦ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᖢᑎᒃ 
ᓂᐱᖃᙱᓐᓂᖅᓴᐅᖁᓪᓗᒋᑦ ᐃᒫᓂ. ᑭᒡᓕᖃᖅᑐᑦᑕᐅᖅ ᓱᒃᑲᓕᓛᕆᔪᓐᓇᖅᑕᖏᑦ 9 ᓈᑦᓄᑦ - ᓄᑖᖅ ᓴᓇᕝᕕᐅᔪᒥ ᐊᑐᖅᑕᐅᒐᔪᓕᖅᑐᖅ - ᑐᐊᑦᑐᒥ 
ᐊᖅᑯᑖᓃᖏᓐᓇᖅᖢᑎᒡᓗ. 

ᓯᕗᓪᓕᖅᐹᖅ ᐊᖏᔪᕐᔪᐊᖅ  ᐅᒥᐊᕐᔪᐊᖅ ᑎᑭᓚᐅᖅᑐᖅ

ᐊᑐᖅᑕᐅᓚᐅᖅᓯᒪᖏᑦᑐᒥᒃ ᕿᙳᐊᓂ ᐋᒡᒌᓯᐅᑉ ᓄᙳᐊᓂ 
ᐊᑐᖅᑕᐅᔪᖃᓚᐅᖅᐳᖅ, ᓄᑖᕐᒥᒃ ᓴᕕᒃᓴᒥ ᐅᓯᔪᒃᓴᕐᒥᒃ 
ᑎᑭᑦᑐᖃᓚᐅᖅᑎᓪᓗᒍ. ᐊᖏᔪᕐᔪᐊᖅ, ᓇᖕᒥᓂᕆᔭᐅᔪᖅ ᔫᒪᓂᒥ 
ᐆᑕᓐᑐᐊᕝᑯᓐᓄ, ᐊᖏᓛᖑᓪᓗᓂ ᐊᖏᔪᓂᒃ ᐅᓯᔪᓐᓇᖅᑐᖅ 
ᑐᓚᓚᐅᖅᑐᖅ ᕿᙳᐊᓄᑦ ᑐᓚᒃᑕᕐᕕᖕᒧᑦ. ᐊᖏᔪᕐᔪᐊᑦ 
ᒪᕐᕈᐊᖅᑎᓪᓗᐊᖅ ᐊᖏᓂᖅᓴᐅᔪᑦ ᐊᓯᖏᓐᓂᒃ ᐅᓯᑎᑉᐸᒃᑕᑦᑎᓐᓄᑦ 
- ᓅᑦᑎᔪᓐᓇᕐᓂᖅᓴᐅᓪᓗᓂ ᐅᓯᓂᖅᓴᐅᓗᓂ ᐅᓄᙱᓐᓂᖅᓴᐅᓗᑎᒃ 
ᐅᒥᐊᕐᔪᐊᑦ, ᐅᑎᖅᑕᙱᓐᓂᖅᓴᐅᓗᑎᒃ ᐊᒻᒪᓗ ᐊᐅᒃᓴᓂᒃ 
ᐃᓯᐊᕿᑎᑦᑎᙱᓐᓂᖅᓴᐅᓗᑎᒃ.  

ᐅᓯᓕᖅᓱᐃᔨ ᒑᕕᓐ ᑯᓄᒃ ᒥᑦᑎᒪᑕᓕᖕᒥᐅᑕᖅ, ᐅᓯᓕᖅᓱᐃᓚᐅᖅᐳᖅ 
ᓴᕕᒃᓴᓂᒃ ᓯᕗᓪᓕᖅᐹᓂᒃ. ᐅᖃᓚᐅᖅᐳᖅ, “ᖁᕕᐊᓇᓪᓚᓚᐅᕐᓂᖓᓂᒃ,” 
ᐱᔭᕇᖅᑎᓪᓗᒍ, ᖁᖓᔮᖏᓐᓇᓚᐅᖅᑐᖅ. ᒑᕕᓐ, ᐅᒥᐊᕐᔪᐊᓂᒃ 
ᓇᐅᑦᑎᖅᓱᖅᑎᐅᓚᐅᖅᓯᒪᔪᖅ, ᐹᕙᓐᓛᓐ ᐅᔭᕋᖕᓂᐊᕐᕕᖓᓃᓕᓚᐅᖅᐳᖅ 
ᐅᑭᐅᖅᑕᖅᑐᒥ ᐱᕚᓪᓕᐊᑎᑦᑎᓂᕐᒧᑦ ᐱᓕᕆᐊᑦᑎᓐᓂ.

ᑕᕆᐅᑉ ᐊᕙᑎᖓᓂ ᖃᐅᔨᓴᖅᐸᓪᓕᐊᖏᓐᓇᕐᓃᑦ

ᐅᒥᐊᕐᔪᐊᖃᕐᓇᑕᒫᑦ, ᐹᕙᓐᓛᓐᑯᑦ ᑕᕆᐅᑉ ᐊᕙᑎᖓᓂ ᖃᐅᔨᓴᖅᐸᓪᓕᐊᖏᓐᓇᕐᓂᖃᓲᑦ, ᐱᖃᓯᐅᑎᓪᓗᒋᑦ ᐊᒥᓱᑦ ᐱᓕᕆᐊᑦ ᓴᖅᑭᑕᐅᔪᑦ 
ᐅᒥᐊᕐᔪᐊᖃᖃᑦᑕᓯᒋᐊᖅᑳᖅᑎᓐᓇᒍ. ᔪᓚᐃᒥ, ᓯᕗᓪᓕᖅᐹᒥᒃ ᐱᖓᓱᓂᑦ ᖃᖓᑕᓲᒃᑯᑦ ᖃᐅᔨᓴᕐᓂᖅᑕᖃᓲᖅ, ᓇᐅᑦᑎᖅᓱᖅᑕᐅᖁᓪᓗᒋᑦ 
ᐊᒥᓲᓂᖏᑦ ᓇᓃᓐᓂᖏᓪᓗ ᑕᓯᐅᔭᒥ ᐃᒃᐱᐊᕐᔫᓪᓗ ᐃᒪᖓᓂ. ᖃᐅᔨᓴᖅᑎᕗᑦ ᐊᔾᔨᓕᐅᖅᓯᓲᑦᑕᐅᖅ ᓯᑰᑉ ᖃᓄᐃᓕᖓᓂᖓᓄᑦ, ᐃᑲᔪᖃᑦᑕᖅᑐᖅ 
ᓇᓗᓇᐃᖅᑕᐅᖁᓪᓗᒍ ᖃᖓᒃᑯᑦ ᐅᒥᐊᕐᔪᐊᖃᕐᓇᓯᒋᐊᕐᓂᐊᕐᒪᖔᑦ.   
 
ᖄᒃᑲᓐᓂᐊᒍᑦ ᖃᖓᑕᓲᒃᑯᑦ ᖃᐅᔨᓴᕐᓃᖅ, ᐃᓗᕕᓕᖕᒦᑦᑐᖃᓚᐅᖅᑐᖅ ᖃᐅᔨᓴᖅᐸᓪᓕᐊᖏᓐᓇᖁᓪᓗᒋᑦ ᑑᒑᓖᑦ ᖃᓄᖅ ᐃᓕᖅᑯᓯᖃᓕᖅᐸᖕᒪᖔᑕ 
ᐅᒥᐊᕐᔪᐊᖃᕐᓇᐅᓕᖅᑎᓪᓗᒍ, ᐊᑐᖅᖢᑎᒃ ᓯᒡᔭᒦᖢᑎᒃ ᓇᐅᑦᑎᖅᓱᖅᖢᑎᒃ ᐊᒻᒪᓗ ᖁᓕᒥᒎᕋᓛᑎᒍᑦ ᐊᔾᔨᓕᐅᕈᑎᓖᑦ ᐊᔾᔨᙳᐊᖏᑎᒍᑦ, 
ᐊᒻᒪᓗᑦᑕᐅᖅ ᖃᐅᔨᓴᖅᑎᖃᖅᖢᑎᒃ ᐅᒥᐊᕐᔪᐊᒦᑦᑐᓂᒃ ᐱᔭᕇᓕᖅᑎᓪᓗᒍ ᐅᒥᐊᕐᔪᐊᖃᕐᓇᖅ, ᓇᐅᑦᑎᖅᓱᖅᖢᑎᒃ ᐅᒥᐊᕐᔪᐊᑦ ᐱᓕᕆᓂᖏᓐᓂᒃ 
ᐊᒻᒪᓗ ᑕᕆᐅᒥ ᐆᒪᔪᓂᒃ.  
 
ᐃᓄᐃᑦ ᐅᒥᐊᕐᔪᐊᓂᒃ ᓇᐅᑦᑎᖅᓱᖅᑏᑦ, ᒥᑦᑎᒪᑕᓕᖕᒦᖢᑎᒃ, ᖃᐅᔨᓴᐃᓐᓇᓲᖑᕗᑦ ᑐᓴᖅᑎᑦᑎᕙᓪᓕᐊᖏᓐᓇᖅᖢᑎᒡᓗ ᓄᓇᓕᖕᓂᒃ ᐅᒥᐊᕐᔪᐊᓂᑦ 
ᖃᓄᐃᓕᐅᓂᖏᓐᓂᒃ ᐅᒥᐊᕐᔪᐊᖃᕐᓇᒥ. ᑐᓴᒐᒃᓴᖃᒐᔪᒃᑐᑦ ᐹᕙᓐᓛᓐᑯᑦ ᐅᒥᐊᕐᔪᐊᓕᕆᓂᖏᓐᓂᒃ ᕙᐃᔅᐳᒃᑯᑦ:  
https://www.facebook.com/baffinland.shipping/ 
 
ᖃᐅᔨᓴᓚᐅᖅᐳᒍᑦ ᐃᒫᓂ ᓂᐱᓂᒃ ᐋᖅᑭᒃᓯᓪᓗᑕ ᒪᕐᕉᖕᓂᒃ ᓂᐱᓕᐅᕈᑏᖕᓂᒃ ᐅᑭᐅᖅᑕᖅᑑᑉ ᐅᒥᐊᕐᔪᐊᑦ ᐊᖅᑯᑖᒍᑦ. ᓂᐲᑦ ᓂᐱᓕᐅᓚᐅᖅᑕᕗᑦ 
ᐆᒃᑐᕋᖅᑕᐅᓪᓗᑎᒃ ᖃᓄᐃᓐᓂᖅᓴᐅᖕᒪᖔᑕᓗ ᖃᐅᔨᓴᖅᑕᐅᓪᓗᑎᒃ ᑭᖑᓂᖔᑦᑎᓐᓂ ᐋᖅᑭᙳᐊᖅᑕᐅᓯᒪᔪᓄᑦ ᖁᕝᕙᓯᓕᕇᓄᑦ. 
 
ᑕᒪᑐᒪᓂ ᐅᒥᐊᕐᔪᐊᖃᕐᓇᒥ, ᐃᓚᖓ ᑳᓐᑐᕌᒃᑕᐅᓯᒪᔪᖅ ᓴᕕᒃᓴᓂᒃ ᐅᓯᓲᖅ, ᓄᐊᑏᒃ ᓄᓘᔮᒃ, ᓄᓇᕐᔪᐊᒥ ᓯᕗᓪᓕᖅᐹᖑᓚᐅᖅᑐᖅ ᐅᓯᔪᒃᓴᖅ 
‘ᓂᐱᖃᖏᑦᑐᖅ ᐅᒥᐊᕐᔪᐊᖅ’ ᑕᐃᔭᐅᓪᓗᓂ. ᑖᓐᓇ ᑎᒃᑯᐊᖅᑕᐅᓯᒪᓂᖅ ᐃᓕᓴᖅᓯᔪᖅ ᓴᖅᑭᔮᖅᑎᑦᑎᔪᓂ ᐊᔪᕐᓇᙱᓐᓂᖓᓂᒃ ᐊᕙᒧ 
ᓂᐱᖃᓗᐊᖅᑕᐃᓕᒪᓂᕐᓂᒃ, ᒪᓕᒃᑐᖅ ᑐᕌᒐᕆᔭᐅᔪᓂᒃ ᓴᐳᔾᔭᐅᓯᒪᓗᑎᒃ ᑕᕆᐅᒥ ᐆᒪᓂᖃᖃᑎᒌᑦ. ᐅᒥᐊᕐᔪᐊᖅ, ᓇᖕᒥᓂᕆᔭᐅᔪᖅ ᐸᖏᐃ 
ᐅᒥᐊᕐᔪᐊᓕᕆᔨᒃᑯᑦ ᑲᑎᙵᔪᑦ, ᓂᐱᖃᖅᑎᑦᑎᙱᓐᓂᖅᓴᑦ ᐊᑐᖅᖢᒋᑦ ‘ᐊᐅᓚᓂᕐᒧᑦ ᐋᖅᑭᒋᐊᖅᑕᐅᓯᒪᔪ’, ᐱᖃᓯᐅᑎᓪᓗᒍ ᓱᒃᑲᓕᓂᖓ. ᖁᔭᓕᔭᕗᑦ 
ᐸᖏᐃ ᐃᑲᔪᖅᑐᐃᓂᖏᓐᓄᑦ ᐹᕙᓐᓛᓐᑯᑦ ᐊᑐᓕᖁᔭᖏᓐᓂᒃ ᑕᕆᐅᒥ ᐸᓚᐅᒪᑎᑦᑎᓇᓲᑎᓂᒃ.

ᐹᕙᓐᓛᓐᑯᑦ ᐊᑐᖅᑎᑦᑎᓲᑦ ᑕᕆᐅᒥ ᐸᓚᐅᒪᔾᔪᑎᕐᔪᐊᓂᒃ ᐊᒃᑐᐃᓗᐊᖁᓇᒋᑦ ᑕᕆᐅᒥ ᐳᐃᔨᓂᒃ, ᑐᙵᕕᒋᓪᓗᒋᑦ ᐃᓚᐅᑎᑦᑏᓐᓇᕐᓃᑦ 
ᐃᓄᖕᓂᒃ ᓄᓇᓕᖕᓂ ᐃᓚᒋᔭᐅᔪᓂ ᑎᒥᐅᔪᓂᓪᓗ, ᐊᒻᒪᓗ ᑕᕆᐅᑉ ᐊᕙᑎᖓᓄᑦ ᐱᓕᕆᖃᑎᒌᑦ. ᐊᔾᔨᐅᙱᑦᑐᑦ ᐱᓕᕆᖃᑎᒌᖕᓃᑦ 
ᐃᓕᓴᕆᔭᐅᓚᐅᖅᑐᑦ ᐊᐅᔭᖅ ᐊᖓᔪᖅᑳᑉ ᑐᖓᓕᐊᑕ ᐃᓄᐃᑦ ᓄᓇᕐᔪᐊᒥ ᑲᑎᒪᔨᖏᑦ ᑲᓇᑕᒥ, ᕼᐆᑉ ᓇᑭᒪᔭᒃ, ᐅᖃᓚᐅᖅᖢᓂ 
“ᐃᔾᔪᐊᒐᒃᓴᑦᑎᐊᕙᒃ ᐹᕙᓐᓛᓐᑯᑦ ᐅᔭᕋᖕᓂᐊᕐᕕᖓ. ᓄᓇᓕᖕᓂ ᐃᓚᒋᔭᐅᔪᑦ ᐊᑐᐃᓐᓇᐅᑎᑦᑎᓪᓗᑎᒃ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᖏᓐᓂᒃ ᐃᓕᖅᑯᓯᕐᒧᑦ, ᓇᓃᓐᓂᖏᓐᓄᑦ, ᖃᓄᐃᙱᑦᑎᐊᕐᓂᖏᓐᓄᑦ ᐅᓄᕐᓂᖏᓐᓄᓪᓗ ᑕᕆᐅᒥ ᐳᐃᔩᑦ...ᐃᓱᒪᒋᔭᐅᔪᑐᖃᑦ 
ᐊᒻᒪᓗ ᑕᒡᔪᐊᕐᓂᕐᒧᑦ ᐃᓕᖅᑯᓯᐅᕙᒃᑐᑦ...ᑕᐃᒪᓐᓇᓗ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐃᑲᔫᑕᐅᔪᓐᓇᖅᑐᑦ ᐃᓱᒪᓕᐅᕈᑕᐅᔪᓄᑦ 
ᐱᓇᐃᓗᑕᕐᔪᐊᓄᑦ ᓲᕐᓗ ᑕᐃᒪᐃᑦᑐᓄᑦ ᐊᒃᑐᐃᓂᖃᖅᑐᓂᒃ ᓄᓇᓕᐅᔪᓄᑦ.”

ᐊᒃᑑᑎᑳᓪᓚᔾᔭᐃᒃᑯᑏᑦ ᐋᖅᑭᒃᑕᐅᓂᖏᑦ

ᐱᕙᒌᔭᖅᑕᐅᓂᖓ ᐅᒥᐊᕐᔪᐊᖃᕐᓇᖅ ᐃᓚᓕᐅᔾᔨᓯᒪᓚᐅᖅᑐᖅ ᓴᖅᑭᔮᖅᑎᑦᑎᓂᖅ ᑲᑐᔾᔨᖃᑎᒌᑦᑎᐊᕐᓂᖏᓐᓂᒃ ᕿᙳᐊᓂ ᑐᓚᒃᑕᕐᕕᖕᒥ. 
ᓯᑯᐃᕐᓇᓵᓚᐅᖅᑎᓪᓗᒍ ᐊᒻᒪᓗ ᐊᑐᕐᓂᐊᖅᑰᔨᓪᓗᑎᒃ ᕿᓚᒻᒥᐅᔪᒃᑯᑦ ᓯᕗᓪᓕᖅᐹᒥᒃ ᓴᕕᒃᓴᓂᒃ ᐅᓯᔪᒃᓴᖅ ᑎᑭᓐᓂᐊᖅᑎᓪᓗᒍ, ᐊᐅᓚᓂᕐᒧᑦ 
ᐱᓕᕆᖃᑎᒌᑦ ᐋᖅᑭᒃᓯᓚᐅᖅᑐᑦ ᐊᑦᑕᕐᓇᙱᑦᑐᒃᑯᑦ ᓄᑖᒥᒃ ᐊᒃᑑᑎᑳᓪᓚᔾᔭᐃᒃᑯᑎᓂᒃ ᑲᒪᓇᖅᑐᒻᒪᕆᖕᒥᒃ 6.25 ᐃᑲᕐᕋᓂᒃ - 1/6-ᒥᒃ 
ᐱᕕᒃᓴᕆᑎᑕᐅᓚᐅᖅᑑᒐᓗᐊᒥᒃ.  

ᑲᔪᓯᓂᖃᑦᑎᐊᕐᓂᖓ ᑖᓐᓇ ᐊᐅᓚᓂᐅᑉ ᐱᔾᔪᑎᖃᓚᐅᖅᑐᑦ ᐱᕙᒌᔭᕐᔪᐊᖅᓯᒪᓂᖏᓐᓄᑦ. ᖁᔭᓐᓇᒦᖅᑕᕗᑦ ᕿᑭᖅᑕᓂ ᓴᓇᕝᕕᓕᕆᓂᕐᒧᑦ 
ᑎᒥᖁᑖ, ᐊᑑᑎᖃᕐᔪᐊᖅᓯᒪᔪᑦ ᐃᒥᐅᑕᖏᑦ ᐊᒃᑑᑎᑳᓪᓚᔾᔭᐃᒃᑯᑏᑦ ᑎᑭᑎᑕᐅᓵᓕᖁᓪᓗᒋᑦ, ᐱᓕᕆᐊᖑᙱᓐᓂᖅᓴᐅᓪᓗᑎᒃ 10−ᓂᒃ ᐃᑲᕐᕋᓂᒃ. 
ᐃᑲᔪᖅᑐᖅᑕᐅᓃᑦ ᓄᑖᒥ ᐃᒃᓴᕐᕕᖕᒥ ᐃᖃᓗᖕᓂ ᐱᒻᒪᕆᐅᓚᐅᕐᒥᔪᖅ, ᐃᖅᑲᓇᐃᔭᖅᑏᑦ ᐅᒃᑯᐃᖅᓯᔪᓐᓇᓚᐅᕐᒪᑕ ᐃᒃᓴᕐᕕᖕᒥᒃ ᐅᕙᑦᑎᓐᓄᑦ 
ᕿᓚᒻᒥᐅᔪᒃᑯᑦ. ᑲᑐᔾᔨᖃᑎᒌᑦᑎᐊᕐᓂᐅᓪᓚᕆᐅᓚᐅᖅᑐᖅ. 

INTERESTED IN LEARNING MORE?
CHECK OUT OUR BAFFINLAND  

FACEBOOK PAGE

ᐃᓅᓯᓕᒫᖅ 
ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ 
ᐱᕙᓪᓕᐊᑎᑦᑎᓂᖅ 

ᐃᓄᐃᑦ ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐱᓕᕆᐊᖅ 

ᖃᖓᑦᑎᐊᖑᕋᑖᖅᑐᖅ, ᐹᕙᓐᓛᓐᑯᑦ ᐱᒋᐊᓚᐅᖅᐳᑦ ᓄᑖᒥᒃ  ᐃᓄᐃᑦ 

ᓯᕗᓕᖅᑎᙳᖅᐸᓪᓕᐊᓂᕐᒧᑦ ᐱᓕᕆᐊᖅ  ᓄᓘᔮᖕᓂ, ᖁᓪᓕᕐᒥᒃ-ᐃᑯᒻᒪᒃᓯᓂᒃᑯᑦ 

ᖁᕕᐊᓲᑎᖃᖅᖢᑎᒃ.  ᐱᓕᕆᐊᖅ ᐊᑐᐃᓐᓇᐅᑎᑦᑎᔪᖅ ᓯᕗᕙᕆᐊᕈᒪᔪᓂᒃ ᐃᓅᓯᓕᒫᖅ 

ᐃᖅᑲᓇᐃᔮᖑᔪᓐᓇᖅᑐᑦ ᐊᖅᑯᑎᒋᔪᓐᓇᖅᑕᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑏᑦ, ᐊᒻᒪᓗ 

ᐃᓚᓕᐅᔾᔨᓯᒪᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᐊᕐᕌᒎᑉ ᐃᓚᐃᓐᓇᖓᓂ 

ᐅᓪᓗᖅᓯᐅᑎᖏᓐᓂᒃ ᐊᒻᒪᓗ ᐊᑐᕐᓂᖅ ᐃᓄᒃᑎᑐᒻᒥᒃ. 

ᐊᔾᔨᐅᖏᑦᑐᖅ ᐱᓕᕆᐊᖅ ᓴᖅᑭᑕᐅᓯᒪᔪᑦ ᐱᓕᕆᖃᑎᖃᖅᖢᑎᒃ ᕝᓕᑉ ᐃᓕᓐᓂᐊᕐᓂᕐᒥᒃ, 

ᐅᖃᐅᔾᔭᐅᕙᒃᖢᑎᒃ ᐃᖅᑲᓇᐃᔭᖅᑎᓂᒃ, ᐱᖃᓯᐅᑎᓪᓗᒋᑦ ᐅᖃᐅᔾᔨᒋᐊᖅᑎᒻᒪᕆᒃᐳᑦ, ᐹ 

ᖁᐊᓴ, ᐊᒻᒪᓗᑦᑕᐅᖅ ᓄᓇᓕᖕᓂ ᐃᓚᒋᔭᐅᔪᑦ, ᐅᔭᕋᖕᓂᐊᕐᓂᕐᒧᑦ ᑲᑐᔾᔨᖃᑎᒌᑦ ᑲᓇᑕᒥ 

ᐊᒻᒪᓗ ᐅᔭᕋᖕᓂᐊᕐᓂᕐᒧᑦ ᓴᓇᕝᕕᐅᔪᑦ ᐃᖅᑲᓇᐃᔭᖅᑐᓕᔩᑦ ᑲᑎᒪᔨᖏᑦ ᑲᓇᑕᒥ. 

ᑖᓐᓇ ᐱᓕᕆᐊᖅ ᒪᓕᓲᖅ “70-20-10 ᐋᖅᑭᒃᓯᒪᓂᕐᒥᒃ” ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ 

- 70%-ᖓ ᐱᓕᕆᐊᒥ ᐱᖃᓯᐅᔾᔨᔪᖅ ᐃᖅᑲᓇᐃᔭᖅᑎᒥᒃ ᒪᓕᑲᑕᖃᑦᑕᕐᓂᖅ, 20%-

ᖓ ᐱᖃᓯᐅᔾᔨᓪᓗᓂ ᐱᔭᕆᐅᖅᓴᑎᑕᐅᓂᕐᒥᒃ ᐊᒻᒪᓗ ᐱᓕᕆᖃᑎᒌᒍᓐᓇᖅᓯᓂᕐᒧᑦ-

ᐱᓕᕆᓂᕐᓂᒃ, ᐊᒻᒪᓗ 10%-ᖓ ᐃᓕᓐᓂᐊᕈᑎᓕᕆᓂᖅ ᐃᓕᓐᓂᐊᕐᓂᖅ. 

ᐊᖏᖅᓯᒪᐃᓐᓇᖅᑐᒍᑦ ᐊᑐᐃᓐᓇᐅᑎᑦᑎᓗᑕ ᐱᕕᖃᖅᑎᒃᑲᓐᓂᕐᓗᑎᒍᑦ 

ᐃᓄᐃᑦ ᐃᖅᑲᓇᐃᔭᖅᑎᕗᑦ, ᐃᑲᔪᖅᑕᐅᖁᓪᓗᒋᑦ ᓯᕗᕙᕆᐊᖅᐸᓪᓕᐊᓗᑎᒃ 

ᑐᑭᑖᖅᑎᑕᐅᑦᑎᐊᖅᓯᒪᔪᓄᑦ ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᓄᑦ. 

ᖃᖓᑕᓲᒃᑯᑦ ᐃᒫᓂ ᑐᐊᕕᕐᓇᖅᑐᓕᕆᓂᕐᒧᑦ ᐃᓕᓐᓂᐊᕐᓃᖅ 

ᐃᓕᓐᓂᐊᖅᓯᒪᑦᑎᐊᕐᓂᖅ ᐱᒻᒪᕆᐅᔪᖅ ᐊᓐᓇᐅᒪᓇᓱᖕᓂᕐᒧᑦ ᑐᐊᕕᕐᓇᖅᑐᖃᓯᑳᓪᓚᒃᑎᓪᓗᒍ. 

ᐹᕙᓐᓛᓐᑯᑦ ᐃᓕᓐᓂᐊᖅᓂᖃᖅᑎᑦᑎᓚᐅᖅᑐᑦ ᖃᖓᑕᓲᒃᑯᑦ ᐃᒫᓂ ᑐᐊᕕᕐᓇᖅᑐᓕᕆᓂᕐᒧᑦ 

ᐃᓕᓐᓂᐊᒐᒃᓴᒥᒃ, ᐃᖅᑲᓇᐃᔭᖅᑎᓄᓪᓚᑦᑖᖅ ᐃᓕᓐᓂᐊᖃᑕᐅᖁᓪᓗᒋᑦ ᐊᕐᕌᒍᑕᒫᑦ 

ᑕᕆᐅᒥ ᐳᐃᔨᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᕐᓂ. ᖃᐅᔨᓴᖅᑏᑦ ᓴᖅᑭᔮᖅᑎᑦᑎᔪᑦ ᐃᑭᒪᔪᑦ 

ᑐᐊᕕᕐᓇᖅᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ 250%-ᒥᒃ ᐊᓐᓇᐅᒪᔪᓐᓇᕐᓂᖅᓴᐅᔪᑦ 

ᑲᑕᒃᑐᖃᕐᓂᕈᓂ ᖃᖓᑕᓲᒥᑦ, ᐃᓕᓐᓂᐊᖅᓯᒪᙱᓐᓂᕈᑎᒃ ᐃᑭᒪᔪᑦ ᐃᖅᑲᓇᐃᔭᖅᑏᓪᓗ. 

ᐃᓕᓐᓂᐊᕐᓂᖅ, ᐋᑎᒃ ᑐᐊᕕᕐᓇᖅᑐᓕᕆᔨᒃᑯᑦ, ᐃᓕᓐᓂᐊᖅᑎᑦᑎᔾᔪᑕᐅᓚᐅᖅᑐᑦ 

ᐃᖃᓗᖕᓂ ᐳᐃᔾᔪᕌᕐᕕᖕᒥ, ᖃᐅᔨᒪᑎᑕᐅᓪᓗᑎᒃ ᐃᓕᓐᓂᐊᖅᑎᑦᑎᔨᓂᒃ ᐊᑐᖅᖢᑎᒃ 

ᐊᒥᓱᖓᓚᖕᓂᒃ-ᐃᒃᓯᕙᐅᑕᓕᖕᓂᒃ ᐋᖅᑭᙳᐊᖅᓯᒪᔪᒥᒃ ᐃᓕᓐᓂᐊᕈᑎᒥᒃ, ᑕᐃᔭᐅᔪᖅ 

ᑕᓐᑯ. ᐃᓕᓐᓂᐊᖅᑏᑦ ᕿᓗᐊᖅᓯᒪᓪᓗᑎᒃ, ᑕᓐᑯ ᐊᒃᓴᓗᑭᑖᖅᑎᑕᐅᓪᓗᓂ, ᓱᓕᔪᑐᑦ 

ᑐᐊᕕᕐᓇᖅᑐᙳᐊᖑᑎᑕᐅᓪᓗᓂ, ᐱᓕᕆᐊᖑᓚᐅᖅᑐᑦ ᐊᑦᑕᕐᓇᙱᑦᑐᒃᑯᑦ 

ᐊᐅᓚᑕᐅᔪᓐᓇᖅᖢᓂᓗ ᐊᕙᑎᖓ. 

ᐱᕕᑭᑦᑐᒦᓕᒻᒪᒃᓴᕐᓂᖅ

ᓄᓇᓯᐅᑎᓂᒃ ᐅᖁᒪᐃᑦᑐᓕᕆᔾᔪᑎᓂᒃ ᐊᒻᒪᓗ ᑐᐊᕕᕐᓇᖅᑐᓕᕆᔨᒃᑯᑦ ᐃᓕᓐᓂᐊᖅᑎᑦᑎᔩᑦ 

ᐃᓕᓐᓂᐊᓚᐅᖅᑐᑦ ᐊᔪᙱᓕᖅᑕᐅᕙᒃᑐᓂᒃ ᐱᕕᑭᑦᑐᒦᓕᒻᒪᒃᓴᓂᕐᒧᑦ ᐃᓕᓐᓂᐊᕐᓂᕐᒥᒃ 

ᒪᓐᑐᕆᐊᒥ. ᐱᕕᑭᑦᑐᑦ ᐱᖃᓯᐅᔾᔨᔪᑦ ᐃᓂᓂᒃ ᐊᔪᕐᓇᖅᑐᓂᒃ ᐃᓯᕆᐊᒃᓴᖅ, ᓲᕐᓗ 

ᖃᑦᑕᑦ, ᐋᖅᑭᐅᒪᔪᓕᕆᓂᕐᒧᑦ ᐃᒡᓗᕈᓯᐊᓛᑦ, ᐱᖁᑎᒃᑯᕖᑦ, ᐅᕝᕙᓘᓐᓃᑦ ᐃᒡᓗᐃᑦ 

ᖁᓕᖏᑦ, ᐃᓗᓕᖃᑐᐃᓐᓇᕆᐊᓖᑦ ᐊᑦᑕᕐᓇᖅᑐᓂᒃ ᐊᓂᖅᓵᖅᐸᒃᑕᑦᑎᓐᓂ ᓲᕐᓗ 

ᐊᓂᖅᓵᒐᑦᑎᐊᕙᖃᓗᐊᙱᓪᓗᑎᒃ, ᐅᕝᕙᓘᓐᓃᑦ ᐅᓗᕆᐊᓇᖅᑐᓂᒃ ᐳᓪᓚᖃᕐᓗᑎᒃ, 

ᐊᓂᓴᕋᐃᑦᑐᓐᓇᙱᓪᓗᑎᒃ ᐅᕝᕙᓘᓐᓃᑦ ᐸᖅᓴᖅᑕᐅᓂᖅ ᐅᓗᕆᐊᓇᕐᓗᓂ. 

ᐃᓕᓐᓂᐊᕐᓂᖅ ᐱᖃᓯᐅᔾᔨᓯᒪᓚᐅᖅᑐᖅ ᐱᓪᓚᑦᑖᖅᑐᑐᑦ, ᕿᒥᕐᕈᓂᖅ 

ᐅᓗᕆᐊᓇᕈᓐᓇᖅᑐᓂᒃ ᐊᒻᒪᓗ ᐊᑦᑕᕐᓇᖅᑐᓂᒃ ᐃᓯᕐᓂᕐᒧᑦ ᐱᕕᑭᑦᑐᑦ, 

ᒪᓕᒃᑕᐅᔪᓐᓇᖅᑐᑦ ᐱᓕᕆᔾᔪᓰᑦ ᐃᓯᕐᓂᕐᒧᑦ ᐊᓂᕐᓂᕐᒧᓪᓗ, ᐸᖅᓴᖅᑕᐅᓂᕐᒧᑦ ᐱᓕᕆᔾᔪᓰᑦ 

ᑐᐊᕕᕐᓇᖅᑐᖃᓯᑳᓪᓚᒃᐸᑦ. “ᐊᑦᑕᕐᓇᖅᑕᐃᓕᒪᓂᖅ ᓯᕗᓪᓕᐅᓕᑎᓗᒍ, ᑕᐃᒪᙵᓕᒫᖅ’ ᓱᓕ 

ᑐᖅᑲᖅᑕᕐᑯᐅᔪᖅ ᑭᓱᓕᕆᓂᓗᒃᑖᑦᑎᓐᓂ. 

10 ᐃᓅᓯᓕᒫᖅ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ ᐱᕙᓪᓕᐊᑎᑦᑎᓂᖅ 



ᓄᓇᓕᕆᓂᕐᒧᑦ ᐅᓪᓗᖅ

ᐅᖓᑖᓂ 250 ᐃᓚᒋᔭᐅᔪᑦ ᑭᒃᑯᑐᐃᓐᓇᕐᓄᑦ ᑕᑯᔭᖅᑐᓚᐅᖅᑐᑦ ᓯᕗᓪᓕᖅᐹᑦᑎᐊᒥᒃ ᓄᓇᓕᕆᓂᕐᒧᑦ ᐅᓪᓗᖃᖅᑎᓪᓗᒋᑦ ᒥᑦᑎᒪᑕᓕᖕᒥ ᐅᑐᐱᕆ 
7-ᖑᑎᓪᓗᒍ ᐱᓇᓱᐊᕈᓯᕐᒥ ᐃᓚᒋᔭᐅᓪᓗᓂ ᐱᓕᕆᓂᖅ ᖁᕕᐊᓲᑎᖃᖅᑎᓪᓗᒋᑦ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᐱᓇᓱᐊᕈᓯᐊᓂ. 

ᐊᐅᓚᑦᑎᔨᕗᑦ ᕿᓇᔪᖕᓂᕐᒧᑦ, ᒪᓲᑦ ᕌᐸᑎᐊᓐ, ᓴᖅᑭᔮᖅᑎᑦᑎᓚᐅᖅᑐᑦ ᑲᑎᖅᓱᖅᓯᒪᑦᑎᐊᕙᒃᑕᖏᓐᓂᒃ ᓄᓇᕗᒻᒥᖔᖅᑐᓂᒃ ᐅᔭᖅᑲᓂᒃ 
ᐅᔭᕋᖕᓂᐊᒐᒃᓴᓂᒡᓗ, ᐱᓕᕆᖃᑎᖃᖅᖢᑎᒃ ᓄᓇᓕᖕᓂ ᐱᓕᕆᖃᑎᒌᑦᑎᐊᕐᓂᕐᒧᑦ ᐊᐅᓚᑦᑎᔨ ᒫᓇᓯ ᐅᓛᔪᒃ, ᐊᒻᒪᓗ ᐃᓚᐅᔾᔭ ᓇᓱᒃ, ᐃᓄᐃᑦ 
ᖃᐅᔨᒪᓂᖏᓐᓂᒃ ᖃᐅᔨᒪᓂᓕᒃ ᒥᑦᑎᒪᑕᓕᖕᒥ, ᑲᑎᓐᓂᐅᔪᒥ ᑕᐃᔭᐅᔪᒥ “ᐅᖃᐅᓯᖃᕐᓂᖅ ᐅᔭᕋᖕᓂᒃ”. ᐃᓚᐅᔪᑦ ᐃᓕᑦᑎᒃᑲᓐᓂᕈᓐᓇᓚᐅᖅᑐᑦ 
ᐱᐅᔫᑎᓂᒃ ᓄᓇᐅᑉ ᐃᑭᐊᖓᓃᑦᑐᓂᒃ ᓄᓇᕗᒻᒥ ᓄᓇᑦᑎᐊᕙᓪᓚᕆᖕᒥ, ᐊᒻᒪᓗ ᐱᓕᕆᓂᒃᑯᑦ ᐃᓕᓐᓂᐊᖅᑎᑕᐅᓪᓗᑎᒃ ᑭᓱᓂᒃ ᕿᓂᕆᐊᖃᕐᒪᖔᑦ. 

ᖁᔭᒋᔭᕗᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᑲᓇᑕᒥ−ᓄᓇᕗᒻᒥ ᓄᓇᓕᕆᓂᕐᒧᑦ  ᐊᒡᓚᒡᕕᖓ ᖁᕕᐊᓇᖅᑐᒥᒃ 
ᑲᔪᓯᓂᖃᑦᑎᐊᖅᑐᒥᒡᓗ ᐱᓕᕆᖃᑎᒌᑦᑎᐊᕐᓂᐅᓚᐅᖅᑐᒧᑦ. 

ᐹᕙᓐᓛᓐᑯᑦ ᓄᓇᓕᔅᓯᓐᓂ 

ᐹᕙᓐᓛᓐᑯᑦ ᓄᓇᓕᔅᓯᓐᓂ  11 



ᓂᐅᕕᕐᕕᕋᓛᕐᒦᑦᑐᑦ ᐃᓄᐃᑦ ᓴᓇᐅᒐᖏᑦ

ᐱᐅᔫᑎᒻᒪᕇᑦ ᐃᓄᐃᑦ ᓴᓇᐅᒐᖏᑦ ᓴᖅᑭᔮᓕᖅᑐᑦ, 
ᓂᐅᕕᐊᒃᓴᐅᓪᓗᑎᒡᓗ, ᓂᐅᕕᕐᕕᕋᓛᒥ ᓴᐃᓕᕕᖕᒥ ᓇᔪᒐᕐᒥ. 
ᑖᓐᓇ ᐃᓄᐃᑦ ᓴᓇᐅᒐᖏᑦ ᒥᖅᓱᒐᖏᓐᓄᑦ ᓂᐅᕕᕐᕕᕋᓛᖅ 
ᓂᐅᕕᐊᒃᓴᖃᓲᖅ ᓴᓇᙳᐊᒐᕐᓂᒃ, ᒥᖑᐊᖅᑕᐅᓯᒪᔪᓂᒃ, 
ᐊᒥᐊᖅᑕᐅᓯᒪᔪᓂᒃ, ᒥᖅᓱᒐᕐᓂᒃ ᐊᓐᓄᕌᓂᒃ ᐊᓯᕈᓘᔭᖏᓐᓂᓗ. 
ᐊᒻᒪᓗ ᑲᔪᓯᓂᖃᑦᑎᐊᓪᓚᕆᒃᓯᒪᓪᓗᓂ. ᐅᒃᑯᐃᓚᐅᕐᓂᖓᓂᒃ ᒪᐃᒥᑦ, 
$12,000-ᐸᓗᖕᓂᒃ ᐊᑭᓖᑦ ᓂᐅᕈᑕᐅᓯᒪᓕᖅᑐᑦ, ᐊᒻᒪᓗ ᓴᖅᑭᔮᖅᑐᑦ 
ᑭᖑᕝᕕᖅᑕᐅᕙᒃᖢᑎᒡᓗ ᐱᖓᓱᐊᖅᑎᖅᖢᑎᒃ. 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᑦ ᐱᕚᓪᓕᕈᑎᒃᓴᓄᓪᓗ 
ᐊᖏᖃᑎᒌᒍᑎᓄᑦ ᑳᓐᑐᕌᒃᓯᓂᕐᒧᑦ ᑲᑎᒪᔨᐊᓛᑦ 
ᐱᓕᕆᖃᑎᖃᖅᓯᒪᔪᑦ ᕿᑭᖅᑕᓂ ᓴᓇᕝᕕᓕᕆᓂᕐᒧᑦ ᑎᒥᖁᑕ ᐊᒻᒪᓗ 
ᐅᔭᕋᖕᓂᐊᕐᕕᖕᒥ ᐱᔨᑦᑎᕋᖅᑏᑦ ᐋᖅᑭᒃᓱᐃᓯᒪᔪᑦ ᓂᐅᕕᕐᕕᕋᓛᒥᒃ 
ᓴᖅᑭᔮᕐᕕᖓᓂᓗ. ᓴᓇᔭᐅᓯᒪᔪᑦ ᐱᔭᐅᓯᒪᔪᑦ ᓴᓇᙳᐊᒐᑦ ᓄᓇᕗᒻᒥ, 
ᒪᓕᒃᑳᒃᑯᓐᓂᑦ, ᐃᖃᓗᖕᓂ ᑕᑯᔭᒐᖃᕐᕕᖕᒥ ᐊᒻᒪᓗ ᐊᒥᓱᒐᓚᖕᓂ 
ᐃᒻᒥᒃᑰᖅᑐᓂ ᓴᓇᔨᓂᒃ. 

ᐅᐱᒍᓱᓪᓚᕆᒃᑐᒍᑦ ᐃᑲᔪᖅᑐᐃᔭᕆᐊᒃᓴᖅ ᐃᓄᐃᑦ ᓴᓇᐅᒐᖏᓐᓂᒃ 
ᒥᖅᓱᒐᖏᓐᓂᓪᓗ, ᐊᒻᒪᓗ ᐊᔪᙱᑦᑐᒻᒪᕇᑦ ᓴᓇᓲᓂᒃ ᑕᒪᒃᑯᓂᖓ. 

ᓴᓇᓂᖅ ᐃᓐᓂᓴᓂᒃ

ᐃᓗᐃᑦ ᐱᖅᑯᓯᖓᓂᒃ ᐃᓕᓐᓂᐊᖅᑎᑦᑎᔪᖃᓚᐅᖅᑐᖅ ᓄᓘᔮᖕᓂ, 
ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᓪᓗᒋᑦ ᖃᓄᖅ ᓴᓇᔭᕆᐊᒃᓴᖅ 
ᐃᓐᓂᓴᓂᒃ, ᐅᕝᕙᓘᓐᓃᑦ ᖁᓪᓕᕐᒧᑦ ᐸᓂᖅᓰᕝᕕᖕᒥᒃ. ᐱᒻᒪᕆᐅᓯᒪᔪᑦ 
ᐊᖑᓇᓱᒃᑎᓄᑦ ᐊᐅᓪᓚᖅᓯᒪᑎᓪᓗᒋᑦ, ᐊᑐᖃᑦᑕᖅᖢᓂᔾᔪᒃ ᐃᒡᓘᑉ 
ᐃᓗᐊᓂ ᐸᓂᖅᓰᑎᓪᓗᒋᑦ ᐊᓐᓄᕌᖏᓐᓂᒃ ᐊᒻᒪᓗ ᐊᖑᓂᓵᖅᑕᖏᑕ 
ᐊᒥᖏᓐᓂᒃ ᕿᓯᖏᓐᓂᒃ, ᐊᑐᖅᖢᑎᒃ ᖁᓪᓕᕋᓛᒥᒃ (ᐱᖅᑯᓯᒃᑯᑦ 
ᐅᓱᒧᑦ ᖃᐅᒻᒪᖅᑯᑎ), ᐃᓕᔭᐅᓯᒪᓪᓗᓂ ᐊᑖᓂ ᐃᓐᓂᓴᐅᑉ. 
ᐃᓐᓂᓴᙳᐊᕋᓛᑦ ᓴᓇᔭᐅᓚᐅᖅᑐᑦ ᐃᖅᑲᓇᐃᔭᖅᑎᑦᑎᓐᓂ 
ᐅᐱᒋᔭᐅᓪᓗᑎᒃ ᓴᖅᑭᔮᖅᑎᑕᐅᔪᑦ ᐅᔭᕋᖕᓂᐊᕐᕕᖕᒥ. 

ᐱᖅᑯᓯᓕᕆᓂᕐᒧᑦ ᐅᖃᐅᔾᔨᒋᐊᖅᑎ, ᕼᐋᓇ ᐅᓛᔪ, ᐱᓕᕆᑎᑦᑎᓲᖅ 
ᑕᖅᑭᑕᒫᑦ  ᐱᓕᕆᐊᒃᓴᓂᒃ ᐊᒻᒪᓗ ᖃᓄᐃᓕᐅᕐᓂᕐᓂᒃ 
ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔭᖅᑎᓄᑦ, ᐃᓕᓐᓂᐊᖅᑎᑦᑎᓪᓗᓂ 
ᐃᓕᖅᑯᓯᒃᑯᑦ ᖃᐅᔨᒪᓂᖏᓐᓂᒃ ᒪᒃᑯᖕᓂᖅᓴᓄᑦ, ᐊᒻᒪᓗ 
ᐃᑲᔪᕋᓱᒃᖢᓂ ᔭᒐᑕᐅᑦᑕᐃᓕᖁᓪᓗᒋᑦ ᐃᓄᐃᑦ ᐱᐅᓯᕆᕙᒃᑕᖏᑦ. 
ᐃᓚᐅᔪᑦ ᐅᖃᖅᓯᒪᔪᑦ ᖁᕕᐊᓇᓪᓚᕆᓚᐅᕐᓂᖓᓂᒃ!

ᖃᓄᐃᓕᐅᓕᕐᓂᖏᑦ ᓄᓘᔮᖕᓂ 
ᕿᙳᐊᓂᓪᓗ   

 12 ᖃᓄᐃᓕᐅᓕᕐᓂᖏᑦ ᓄᓘᔮᖕᓂ ᕿᙳᐊᓂᓪᓗ  



ᐱᖃᓯᐅᔾᔭᐅᓂᖅ ᐃᓱᒪᒋᔭᓂᒃ

ᐊᕐᕌᒎᔪᒥ ᑕᒪᑐᒪᓂ , ᐃᓄᒃ ᑎᑎᕋᐅᔭᖅᑎ ᖃᕆᓴᐅᔭᒃᑯᑦ ᑐᓴᐅᒪᔪᓕᕆᔨᒃᑯᓐᓂ ᐱᓕᕆᖃᑎᒌᓪᓗ, ᔭᐃᒥᓯ ᐃᑦᑐᓗᒃ ᒥᑦᑎᒪᑕᓕᖕᒥᐅᑕᖅ, 
ᐅᓄᖅᑐᓂᒃ ᑎᑎᕋᐅᔭᓚᐅᖅᑐᖅ ᖃᕆᓴᐃᔭᒃᑯᑦ ᐃᑭᐊᖅᑭᕕᒃᑯᑦ ᐃᓄᓕᕆᔾᔪᑎᑦᑎᓐᓄᑦ, ᓴᖅᑭᔮᖅᑎᑦᑎᓪᓗᓂ ᐃᓄᐃᑦ ᐃᓕᖅᑯᓯᖏᓐᓄᑦ 
ᐱᖅᑯᓯᐅᔪᓂᒃ ᐊᒻᒪᓗ ᐹᕙᓐᓛᓐᑯᑦ ᐱᒻᒪᕆᐅᓪᓗᐊᑕᕆᔭᖏᓐᓂᒃ. 

ᐱᖃᓯᐅᔾᔭᐅᓂᖅ ᐃᓱᒪᒋᔭᓂᒃ 13



ᑳᓐᑐᕌᓕᕆᓂᖅ ᐊᒻᒪᓗ 
ᓂᐅᕕᖃᑦᑕᕐᓂᖅ

ᐱᔭᐅᔪᒪᓂᖅᓴᑦ ᐃᓄᖕᓂᒃ ᓇᖕᒥᓂᖁᑎᒋᔭᐅᔪᑦ ᖃᓄᐃᓕᖓᓂᖏᑦ:

ᓇᓕᐊᑐᐃᓐᓇᖅ ᐃᓄᖕᓂ ᓇᖕᒥᓂᖁᑎᒋᔭᐅᔪᑦ 100%−ᒥᒃ ᓇᖕᒥᓂᕆᔭᐅᓂᕋᖅᑕᐅᔪᓐᓇᖅᑐᑦ ᐱᔭᐅᔪᒪᓂᖅᓴᐅᔪᑦ ᐃᓄᐃᑦ ᓇᖕᒥᓂᖁᑎᖏᑦ 
ᐹᕙᓐᓛᓐᑯᓐᓂ ᐊᒻᒪᓗ ᑕᑯᓴᕋᐃᑦᑐᓐᓇᕐᓂᖅᓴᐅᓪᓗᑎᒃ ᐃᓚᖏᓐᓂᒃ ᑳᓐᑐᕌᒃᓯᓂᕐᒧᑦ ᐱᕕᒃᓴᐅᔪᓂᒃ ᓄᓘᔮᖕᓂ ᐱᓕᕆᐊᒥ. 

ᐃᓄᖕᓂ ᓇᖕᒥᓂᖁᑎᒋᔭᐅᔪᖅ ᓈᒻᒪᒋᔭᐅᔭᕆᐊᓕᒃ ᐅᑯᓄᖓ ᒪᓕᒃᑕᐅᔪᒃᓴᓄᑦ ᑎᒃᑯᐊᖅᑕᐅᓯᒪᖁᓪᓗᒋᑦ ᐱᔭᐅᔪᒪᓂᖅᓴᖅ ᐃᓄᐃᑦ 
ᓇᖕᒥᓂᖁᑎᖓ: 

ᐃ)   ᑎᑎᕋᖅᑕᐅᓯᒪᓗᑎᒃ ᓄᓇᕗᑦ ᑐᙵᕕᒃᑯᓐᓄᑦ 

ᐱ)   ᓄᓇᕗᒻᒦᓪᓗᑎᒃ ᐊᐅᓚᓂᖃᕐᓗᑎᒡᓗ ᐃᓗᐊᓂ ᕿᑭᖅᑕᓂ ᓄᓇᖁᑖᓂ ᓄᓇᕗᒻᒥ 

ᑎ)   100%−ᒥᒃ ᓇᖕᒥᓂᕆᔭᐅᓗᓂ ᐊᒻᒪᓗ ᐊᐅᓚᑕᐅᓗᓂ ᐃᓄᖕᓂᑦ (ᑲᑐᔾᔭᐅᙱᓪᓗᓂ ᐊᖏᓂᖅᓴᒧᑦ ᑎᒥᐅᔪᒧᑦ) 

ᑭ)   ᓄᓇᓕᖕᓂ ᓴᖅᑭᔮᕐᓂᖃᕐᓗᓂ (ᑎᑎᖅᑲᒃᑯᑐᐊᖑᙱᑦᑐᖅ) ᐊᒻᒪᓗ ᓴᖅᑭᔮᖅᑎᑦᑎᔪᓐᓇᕐᓗᑎᒃ ᐱᑕᖃᕐᓂᖏᓐᓂᒃ.  

ᐱᔪᒥᒍᓱᒃᑐᑦ ᐱᕙᓪᓕᐊᑎᑦᑎᓂᕐᒥᒃ ᓄᑖᓂᒃ ᑳᓐᑐᕌᒃᓯᖃᑦᑕᕐᓂᕐᒧᑦ ᐱᕕᒃᓴᐅᔪᓂᒃ ᐹᕙᓐᓛᓐᑯᓐᓄ ᐊᔭᐅᖅᑐᖅᑕᐅᔪᑦ ᐅᖃᖃᑎᖃᖁᔭᐅᓪᓗᑎᒃ 
ᑲᑭᕙᒃ ᑲᑐᔾᔨᖃᑎᒌᓂᑦ (http://www.kakivak.ca/en/contact) ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯᑦ ᑎᑎᖃᕐᕕᒋᓗᒋ 
procurement@baffinland.com. ᐊᐱᖅᓱᕈᓐᓇᕐᒥᔪᓯ, ᑕᑕᑎᕆᓗᓯ ᑐᓂᓗᒋᓪᓗ ᐱᔪᓐᓇᖅᑎᑕᐅᖅᑳᕈᑎᓂᒃ ᐊᐱᖅᓲᑎᓂᒃ. ᓇᓗᓇᐃᔭᖅᓯᒪᔪᑦ 
ᐅᓂᒃᑳᑦ ᐹᕙᓐᓛᓐᑯᑦ ᑳᓐᑐᕌᒃᓯᖃᑦᑕᕐᓂᕐᒧᑦ ᐱᓕᕆᓂᖏᑦ ᐊᑐᐃᓐᓇᐅᔪᒧᑦ ᑲᑭᕙᒃᑯᑦ ᑎᒥᖁᑖᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ 
ᐅᕝᕙᓘᓐᓃᑦ ᓄᓇᔅᓯᓐᓂ ᐹᕙᓐᓛᓐᑯᑦ ᑐᓴᐅᒪᔪᓕᕆᔨᖓᒍᑦ. ᓇᓂᔪᓐᓇᖅᑕᓯ ᑐᕌᕈᑏᑦ, ᑕᑕᑎᕆᐊᓖᑦ, ᑐᓴᐅᒪᔾᔪᑎᒃᑲᓐᓃᓪᓗ, ᐹᕙᓐᓛᓐᑯᑦ 
ᖃᕆᓴᐅᔭᒃᑯᑦ ᐃᑭᐊᖅᑭᕕᖓᒍᒐᖑᑦ, ᐅᕘᓇ: https://baffinland.com/operation/contracting/

INTERESTED IN LEARNING MORE?
CHECK OUT OUR BAFFINLAND WEBSITE

14  ᑳᓐᑐᕌᓕᕆᓂᖅ ᐊᒻᒪᓗ ᓂᐅᕕᖃᑦᑕᕐᓂᖅ  



ᓇᖕᒥᓂᓕᖕᓄᑦ ᐊᖏᒡᓕᒋᐊᕈᑕᐅᔪᓐᓇᖅᑐᑦ 
ᐱᒋᐊᕋᓱᒃᑐᓄᓪᓗ ᑮᓇᐅᔭᖃᖅᑎᑕᐅᓂᖅ:

ᓇᖕᒥᓂᓕᖕᓄᑦ ᐊᖏᒡᓕᒋᐊᕐᕈᑕᐅᔪᓐᓇᖅᑐᓄᑦ ᐊᒻᒪᓗ ᐱᒋᐊᕋᓱᖕᑐᓄᑦ 
ᑮᓇᐅᔭᖁᑏᑦ ᐋᖅᑭᒃᑕᐅᓯᒪᔪᑦ ᐃᑲᔪᖅᑐᖅᑕᐅᖁᓪᓗᖏᑦ ᐃᓄᐃᑦ 
ᓇᖕᒥᓂᖅᑖᕋᓱᖕᓂᕐᒧᑦ ᐱᒋᐊᕈᑎᓂᒃ ᐊᒻᒪᓗ ᐊᖏᒡᓕᒋᐊᕐᓂᕐᒧᑦ 
ᐱᕙᓪᓕᐊᓂᕐᓄᑦ. ᑖᓐᓇ ᓇᖕᒥᓂᓕᖕᓄᑦ ᐊᖏᒡᓕᒋᐊᕐᕈᑕᐅᔪᓐᓇᖅᑐᓄᑦ 
ᐊᒻᒪᓗ ᐱᒋᐊᕋᓱᖕᑐᓄᑦ ᑮᓇᐅᔭᖁᑏᑦ ᓴᓂᕐᕙᐃᓲᑦ ᑮᓇᐅᔭᓂᒃ 
ᐃᓄᖕᓄᑦ ᐱᐅᓯᒋᐊᕆᔪᒪᔪᓄᑦ ᓇᖕᒥᓂᖏᓐᓂᒃ ᐅᕝᕙᓘᓐᓃᑦ 
ᐱᒋᐊᖅᑎᑦᑎᔪᒪᔪᓂᒃ ᓄᑖᓂᒃ ᓇᖕᒥᓂᖁᑎᓂᒃ. ᑮᓇᐅᔭᑦ ᑲᒪᒋᔭᐅᔪᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑕ ᑎᒥᖁᑖᓂ, ᑲᑭᕙᒃ 
ᑲᑐᔾᔨᖃᑎᒌᒃᑯᓐᓂᑦ. 

ᐱᔾᔪᑎᓪᓗᐊᑕᖏᑦ ᑮᓇᐅᔭᑦ ᐃᑲᔪᖅᑕᐅᖁᓪᓗᒋᑦ ᑎᒃᑯᐊᖅᑕᐅᓯᒪᔪᑦ 
ᕿᑭᖅᑖᓗᖕᒥ ᐃᓄᐃᑦ ᑎᒥᖁᑎᖏᑦ ᐅᑯᑎᒎᓇᖅ:

• ᖃᐅᔨᓂᖅ ᐱᒋᐊᕈᑎᓄᑦ ᐊᑭᑐᔫᑎᓄᑦ ᐊᒻᒪᓗ      
ᑮᓇᐅᔭᖃᖅᑎᑕᐅᔾᔪᑏᑦ

• ᐊᐅᓚᑦᑎᓂᕐᒧᑦ ᐱᕙᓪᓕᐊᓃᑦ
• ᐊᐅᓚᑦᑎᔪᓐᓇᐃᓐᓇᕐᓂᖅ ᓇᖕᒥᓂᖁᑎᒋᔭᒥᒃ
• ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔾᔪᑏᑦ
• ᑳᓐᑐᕌᑦ ᓂᐅᕕᖅᐸᒃᑐᓕᕆᓂᕐᓗ
• ᐃᖅᑲᓇᐃᔭᖅᑐᓕᕆᓂᕐᒥᒃ ᐊᐅᓚᑦᑎᓂᖅ

ᑐᓴᐅᒪᔾᔪᑎᒃᑲᓐᓂᕐᓄᑦ, ᐊᑏ ᑕᑯᒋᐊᕐᓗᒋᑦ ᑕᑕᑎᕆᐊᓕᖕᓄᑦ 
ᖃᐅᔨᒪᔾᔪᑕᐅᔪᓐᓇᖅᑐᑦ ᓇᓂᔭᐅᔪᓐᓇᖅᑕᑎᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᖃᕆᓴᐅᔭᒃᑯᑦ ᐃᑭᐊᖅᑭᕕᒐᓂ: https://www.qia.
ca//wp-content/uploads/2017/05/Business-Capaci-
ty-Start-up-Fund-Program-Guidelines.pdf 

ᐱᓇᔪᒍᒪᒍᕕᑦ, ᐅᖃᖃᑎᒋᓗᒍ ᐹᕙᓐᓛᓐᑯᑦ ᓄᓇᓕᖕᓂ 
ᑐᓴᐅᒪᑎᑦᑎᔨᖓᑦ ᑲᑭᕙᒃ ᑲᑐᔾᔨᖃᑎᒌᓪᓘᓐᓃᑦ ᖃᕆᓴᐅᔭᒃᑯᑦ 
ᐃᑭᐊᖅᑭᕕᖓᓂ: https://www.kakivak.ca/en/applications 

ᐃᓄᐃᑦ ᓇᖕᒥᓂᖁᑎᖏᑕ ᑎᑎᕋᖅᑕᐅᓯᒪᕝᕕᖏᑦ  
ᓄᓇᕗᒻᒥ ᑐᙵᕕᒃᑯᓐᓂ

ᐃᓅᓪᓗᑎᑦ ᓇᖕᒥᓂᖁᑎᖃᖅᐲᑦ, ᑎᑎᕋᖅᑕᐅᓯᒪᓪᓗᑎ ᓄᓇᕗᒥ 
ᑐᙵᕕᒃᑯᓐᓄᑦ. ᑳᓐᑐᕌᒃᓯᖃᑦᑕᕐᓂᕐᒧᑦ ᐱᕕᒃᓴᓗᒃᑖᓄᑦ, ᐹᕙᓐᓛᓐᑯᑦ 
ᐊᑐᓲᖑᔪᑦ ᑐᙵᕕᒃᑯᓐᓂ ᑎᑎᕋᖅᑕᐅᓯᒪᕝᕕᖕᒥᒃ ᐅᖃᖃᑎᖃᕐᓂᕐᒧᑦ 
ᐃᓄᖕᓂ ᓇᖕᒥᓂᖁᑎᒋᔭᐅᔪᓂᒃ ᑳᓐᑐᕌᖑᓂᐊᖅᑐᓄᑦ. ᐊᑏ 
ᑎᑎᕋᖅᑕᐅᒋᑦ ᑐᙵᕕᒃᑯᓐᓄᑦ ᐊᒻᒪᓗ ᑐᓂᓯᓗᑎᑦ ᐅᓪᓗᒥᒨᖓᔪᓂᒃ 
ᐅᖃᖃᑎᒋᔭᐅᓂᕐᒧᑦ ᑐᓴᐅᒪᔾᔪᑎᓂᒃ ᑐᓂᔭᐅᖃᑦᑕᖁᓪᓗᑎᑦ 
ᑐᓴᐅᒪᖃᑎᒌᒍᑎᓂᒃ ᐱᔾᔪᑎᒋᓪᓗᒋᑦ ᑕᒪᒃᑯᐊ ᐱᕕᒃᓴᐃᑦ. 
ᑎᑎᕋᖅᑕᐅᓗᑎᑦ ᐅᕘᓇ: https://inuitfirm.tunngavik.com/

ᐅᒃᑯᐃᖓᔪᑦ ᐱᕕᒃᓴᐅᔪᓐᓇᖅᑐᑦ

ᐹᕙᓐᓛᓐᑯᑦ ᕿᓂᖅᑐᑦ ᐃᓄᖕᓂ ᓇᖕᒥᓂᖁᑎᒋᔭᐅᔪᓂᒃ 
ᐊᑐᐃᓐᓇᐅᑎᑦᑎᓂᐊᖅᑐᓂᒃ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ 
ᓂᕿᓪᓚᑦᑖᖃᖅᑎᑦᑎᓂᕐᒥᒃ (ᑕᕆᐅᕐᒥᐅᑕᑦ ᐃᖃᓗᐃᑦ ᐊᒻᒪᓗ 
ᑐᒃᑐ).  ᐹᕙᓐᓛᓐᑯᑦ ᒪᓕᒋᐊᖃᖅᑐᑦ ᑲᓇᑕᒥ ᓂᕿᓂᒃ ᖃᐅᔨᓴᕐᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᑕᖃᕆᐊᓕᖕᓂᒃ. ᐆᒃᑐᕈᒪᒍᕕᑦ 
ᐊᑦᑕᕐᓇᙱᑦᑐᒥᒃ ᓂᕿᓕᕆᖃᑦᑕᕐᓂᕐᒧᑦ ᓚᐃᓴᓐᓯᐅᔪᒥᒃ,  
ᐊᑏ ᑕᑯᓗᒍ ᐅᓇ:  
https://inspection.canada.ca/food-licences/obtain-a-
licence/eng/1543359915240/1543360663242. 
 
ᓂᕿᓕᕆᓂᕐᒧᑦ ᐃᓕᓐᓂᐊᖅᑎᑕᐅᓂᖅ ᐊᑐᐃᓐᓇᐅᖕᒥᔪᖅ 
ᖃᕆᓴᐅᔭᒃᑯᑦ, ᐅᕘᓇ, https://trainfoodsafety.ca/  

ᑐᓴᒃᑲᓐᓂᕈᒪᒍᕕᑦ ᑳᓐᑐᕌᒃᓯᓂᕐᒧᑦ ᐊᑐᐃᓐᓇᐅᔪᓂᒃ, ᐅᖃᖃᑎᒋᓗᒋᑦ 
ᐅᑯᐊ procurement@baffinland.com

ᑳᓐᑐᕌᒃᓯᓂᕐᒧᑦ ᑐᓴᐅᒪᔾᔪᑎᓂᒃ ᑲᑎᖃᑎᖃᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ ᑲᑎᒪᓃᑦ:

ᐹᕙᓐᓛᓐᑯᑦ ᐊᑐᐃᓐᓇᐅᑎᑦᑎᓲᑦ ᑳᓐᑐᕌᒃᓯᓂᕐᒧᑦ ᑐᓴᐅᒪᔾᔪᑎᓂᒃ ᑲᑎᖃᑎᓂᖃᕐᓂᕐᒥᒃ, ᑐᓴᖅᑎᑦᑎᓇᓱᒃᖢᑎᒃ ᐃᓄᖕᓂᒃ-ᓇᖕᒥᓂᕆᔭᐅᔪᓂᒃ, 
ᓇᖕᒥᓂᖁᑎᑖᕈᒪᔪᓂᒃ, ᐊᒻᒪᓗ ᑭᒃᑯᑐᐃᓐᓇᓄᑦ ᑳᓐᑐᕌᒃᓯᖃᑦᑕᕐᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ ᓄᓘᔮᖕᓂ ᐱᓕᕆᐊᒥ ᐊᑐᕐᓗᒍ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐱᕚᓪᓕᕈᑎᕐᓴᓄᓪᓗ ᐊᖏᖃᑎᒌᒍᒻᒥ, ᐊᒻᒪᓗᑦᑕᐅᖅ ᑳᓐᑐᕌᒃᓯᖃᑦᑕᕐᓂᕐᒧᑦ ᐊᑐᐊᒐᕐᓂᒃ, ᑲᔪᓯᓂᐅᔪᓂᒃ, ᐊᒻᒪᓗ 
ᓇᖕᒥᓂᖁᑎᓖᑦ ᐱᕕᒃᓴᖏᓐᓂᒃ ᐹᕙᓐᓛᓐᑯᓐᓂ. ᐃᓚᐅᔪᑦ ᐃᓕᑦᑎᔪᓐᓇᖅᑐᑦ ᖃᓄᖅ ᑐᓴᖅᑎᑕᐅᓴᕋᐃᖃᑦᑕᕈᓐᓇᕐᒪᖔᑕ ᐱᔭᐅᔪᒪᓂᖅᓴᐅᑎᓪᓗᖏᑦ 
ᐃᓄᐃᑦ ᓇᖕᒥᓂᖁᑎᖏᑦ ᑕᑯᓴᕋᐃᓪᓗᑎᒃ ᑳᓐᑐᕌᒃᓯᖃᑦᑕᕐᓂᕐᒧᑦ ᐱᕕᒃᓴᐅᔪᓂᒃ. 

ᓂᐅᕕᖅᐸᒃᑐᓕᕆᓂᕐᒧᑦ ᑳᓐᑐᕌᒃᓯᓂᕐᒧᓪᓗ ᑭᒡᒐᖅᑐᐃᔩᑦ ᐹᕙᓐᓛᓐᑯᓐᓂ ᑲᑭᕙᒃᑯᓪᓗ ᑕᐃᑲᓃᓐᓂᐊᕆᕗᑦ. ᑐᓵᔨᖃᐃᓐᓇᓛᖅᑐᖅ ᑲᑎᖃᑎᖃᕐᓇᓕᒫᒥ, 
ᓂᕐᒪᓗᒐᒃᓴᖅᑕᖃᐅᕐᓗᓂᓗ. ᐊᑎᓕᐅᕆᐊᖃᕐᓇᖏᑦᑐᖅ. ᑐᓴᒃᑲᓐᓂᕈᒪᒍᕕᑦ, ᐱᖃᓯᐅᑎᓪᓗᒋᑦ ᖃᖓᒃᑰᕐᓂᖏᓐᓂᒃ, ᖃᔅᓯᒥ ᓇᓂᓪᓗ, ᐅᖃᖃᑎᒋᓗᒋᑦ   
procurement@baffinland.com ᐅᕝᕙᓘᓐᓃᑦ ᐹᕙᓐᓛᓐᑯᑦ ᓄᓇᓕᖕᓂ ᑐᓴᐅᒪᔨᓕᕆᔨᖏᑦᑕ ᐊᒡᓚᕕᖓᒍᑦ. 

ᑳᓐᑐᕌᓕᕆᓂᖅ ᐊᒻᒪᓗ ᓂᐅᕕᖃᑦᑕᕐᓂᖅ  15



ᑲᑎᒪᓃᑦ ᐃᖅᑲᓇᐃᔮᒃᓴᓂᓪᓗ 
ᓴᖅᑭᔮᖅᑎᑦᑎᓃᑦ

ᐹᕙᓛᓐᑯᑦ ᐊᖓᔪᖅᑲᐅᑎᖏᑦ ᑲᑎᒪᔭᖅᑐᖃᑕᐅᒐᔪᓲᑦ ᐅᔭᕋᖕᓂᐊᕐᓂᓕᕆᔪᓄᑦ ᐃᖅᑲᓇᐃᔮᓂᒡᓗ ᓴᖅᑭᔮᖅᑎᑦᑎᓂᕐᓄᑦ, ᖃᐅᔨᒪᖁᓪᓗᒋᑦ 
ᓄᑖᙳᖅᐸᓪᓕᐊᖏᓐᓇᖅᑐᓂᒃ ᐱᓕᕆᔾᔪᑎᐅᔪᓂᓪᓗ, ᓴᓇᕝᕕᐅᔪᓄᑦ ᑐᓴᒐᒃᓴᓂᒃ, ᓄᑖᓄᑦ ᐊᒃᑐᐊᖃᑎᒌᓕᕐᕆᓂᕐᓄᑦ, ᐊᒻᒪᓗ ᑐᓴᖃᑎᒌᒍᑎᒋᓗᒋᑦ 
ᑲᒻᐸᓂᐅᔫᑉ ᑕᐅᑐᙳᐊᖅᑕᖏᑦ ᖃᐅᔨᒪᓂᓪᓚᑦᑖᖏᓪᓗ. 

ᑕᒪᑐᒪᓂ ᐊᕐᕌᒎᔪᒥ ᐱᓕᕆᓃᑦ ᐱᖃᓯᐅᔾᔨᓚᐅᖅᑐᑦ ᐅᑯᓂᖓ: 25-ᒋᓕᖅᑕᖓᓂ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᑲᑎᒪᓂᕐᔪᐊᖅ ᐃᖃᓗᖕᓂ 
ᐊᐃᕐᕆᓕᒥ, ᐅᐱᒍᓱᓚᐅᖅᑐᒍᑦ ᐃᓚᐅᔭᕆᐊᕐᓴᖅ ᑮᓇᐅᔭᖅᑎᑦᑎᔨᐅᓪᓗᑕᓗ; ᑲᓇᑕᒥ ᑕᕆᐅᒥ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦᑕ ᑲᑎᒪᓂᖓ 
ᑯᐸᐃᒃ ᓯᑎᒥ; ᓂᐅᕐᕈᓯᕐᕕᓕᕆᓃᑦ ᓄᓇᕐᔪᐊᒥ ᓴᕕᒃᓴᓄᑦ ᑲᑎᒪᕐᔪᐊᕐᓇᖅ ᔅᕗᐃᑕᓐᒥ, ᐊᖏᓛᖑᓪᓗᓂ ᓄᓇᕐᔪᐊᒥ ᓴᓇᕝᕕᐅᔪᒥ ᑲᑎᒪᓂᕐᔪᐊᖅ 
ᓄᓇᕐᔪᐊᒥ; ᓄᓇᕗᒻᒥ ᐃᖅᑲᓇᐃᔮᒃᓴᓂᒃ ᓴᖅᑭᔮᖅᑎᑦᑎᓂᖅ ᐃᖃᓗᖕᓂ. ᖁᔭᓕᓯᒪᓪᓚᕆᒃᑐᒍᑦ ᓄᓇᕗᒻᒥ ᓯᕗᓕᖅᑎ ᐲᔭᐃ ᐊᕿᐊᕈᖅ, ᐃᓗᓕᒫᓄᑦ 
ᑐᓵᔭᐅᓪᓗᓂ ᐃᑲᔪᖅᑐᐃᑎᓪᓗᒍ ᐹᕙᓐᓛᓐᑯᓐᓂᒃ ᐅᖃᓪᓚᒃᑎᓪᓗᒍ ᓄᓇᕗᒻᒥ ᐃᖅᑲᓇᐃᔮᒃᓴᓂᒃ ᓴᖅᑭᔮᖅᑎᑦᑎᓂᕐᒥ, ᐊᒻᒪᓗ ᐃᓚᐅᓚᐅᖅᖢᑎᒃ 
ᐊᖓᔪᖅᑲᐅᑎᐅᓂᖅᓴᑦ ᐃᖅᑲᓇᐃᔭᑏᑦ ᓄᓇᓂᓗ ᐊᕕᒃᑐᖅᓯᒪᔪᓂ ᐱᓕᕆᖃᑎᕗᑦ, ᐅᖃᖃᑎᒌᓚᐅᑲᒃᑎᓪᓗᒋᑦ ᐱᕙᓪᓕᐊᓂᕐᓂᒃ ᓄᓇᕗᒻᒥ. 

ᐹᕙᓐᓛᓐᑯᑦ ᐅᐱᒍᓱᒃᑐᑦ ᐃᓚᐅᔪᓐᓇᓚᐅᕐᒪᑕ ᑕᒪᒃᑯᓇᓂ ᐱᕐᔪᐊᓂ ᐱᓕᕆᓂᕐᓂ, ᑕᒪᐃᓐᓂ ᐊᖏᕐᕋᒥ ᓄᓇᕐᔪᐊᒥᓗ. ᑐᙵᕕᒃᑖᖅᑎᑦᑎᑦᑎᐊᖅᓯᒪᔪᑦ 
ᓯᐊᒻᒪᒃᑎᑕᐅᖁᓪᓗᒋ ᐅᖃᐅᓯᖏᑦ ᐹᕙᓐᓛᓐᑯᑦ ᐃᑲᔫᑎᒃᓴᖏᑦ, ᐊᒻᒪᓗ ᑭᒡᓕᖃᙱᑦᑐᑦ ᓄᓇᕗᒻᒥ ᐸᐅᒃᓴᓕᐅᙱᓐᓂᖅᓴᑦ, ᐱᐅᔪᒻᒪᕇᑦ ᓴᕕᒃᓴᑦ. 

 16 ᑲᑎᒪᓃᑦ ᐃᖅᑲᓇᐃᔮᒃᓴᓂᓪᓗ ᓴᖅᑭᔮᖅᑎᑦᑎᓃᑦ 

ᐊᐱᖅᑯᑎᒃᓴᖃᖅᐲᑦ? ᐅᕝᕙ ᖃᓄᖅ ᐅᖃᖃᑎᒋᔪᓐᓇᕐᒪᖔᑦᑎᒍᑦ. 
ᐊᖓᔪᖅᑳᑲᕐᕕᒃ

360 Oakville Place Drive 
Suite 300 
Oakville, Ontario, Canada L6H 6K8 
Tel: 1-416-364-8820

ᐲᑕ ᐋᒃᒪᓐ  
ᐊᖓᔪᖅᑳᖅ ᐱᓕᕆᖃᑎᒌᓄᑦ 
ᑐᓴᐅᒪᔪᓕᕆᔨᓄᓪᓗ 
Peter.Akman@Baffinland.com 
1-289-834-0744

ᐃᖅᑲᓇᐃᔭᖅᑐᓕᕆᔩᑦ 
ᐱᓕᒻᒪᒃᓴᖅᑐᓕᕆᔩᓪᓗ 
recruitment@Baffinland.com 

ᐱᓕᕆᔪᓕᕆᔩᑦ ᐊᖏᒡᓕᒋᐊᖅᑎᑦᑎᔪᒪᓕᕆᔩᓪᓗ 
communityquestions@Baffinland.com 

ᑳᓐᑐᕌᒃᑕᐅᕙᒃᑐᓕᕆᔩᑦ 
procurement@Baffinland.com

ᐅᑭᐅᖅᑕᖅᑐᒥ ᑐᑦᑕᕐᕕᒃ ᐹᕙᓐᓛᓐᒥ ᑐᓴᐅᒪᔪᓕᕆᔨᒃᑯᑦ

622 Queen Elizabeth Way 
Iqaluit House, Suite 102 
P.O. Box 849 
Iqaluit, NU X0A 0H0

ᐃᖃᓗᖕᓂ 
ᔫᓯᐱ ᑎᒍᓪᓚᒐᖅ 
Head of Northern Affairs 
Joseph.Tigullaraq@Baffinland.com  
1-867-975-2502 
1-867-222-6622

ᒥᑦᑎᒪᑕᓕᖕᒥ 
ᐃᐅᓕᑲ ᑰᓐᓇᒃ 
Erica.Koonark@Baffinland.com  
1-867-899-1844

ᐃᒃᐱᐊᕐᔪᖕᒥ 
ᑰᕋ ᓈᑕᓇᐃᓐ 
Cora.Natanine@Baffinland.com  
1-867-439-8847

ᑲᖏᖅᑐᒑᐱᖕᒥ 
ᔪᐊᔾ ᐃᖃᓗᒃᔪᐊᖅ  
George.Iqalukjuak@Baffinland.com  
1-867-924-6444

ᐃᒡᓗᓕᖕᒥ 
ᔪᐃᑲᑉ ᒪᓕᑭ 
Jacob.Malliki@Baffinland.com 
1-867-934-8464

ᓴᓂᕋᔭᖕᒥ 
ᕋᐃᒡᒋᓕ ᓇᖕᒪᓕᒃ 
Ragilee.Nangmalik@Baffinland.com  
1-867-928-8497


